
ᓄᓇᕗᒥ ᒥᕐᖑᐃᕐᓯᕐᕖᑦ

ᐊᓯᖏᑦ ᓯᑕᒪᐃᑦ ᒥᕐᖑᐃᕐᓯᕕᐅᖕᒥᔪᑦ ᓄᐃᑕᑎᑎᔪᑦ ᐊᔾᔨᒋᖏᑐᓂᒃ 
ᑲᓇᑕᒥ 39 ᐊᒃᑐᖅᑕᐅᓯᒪᖏᑐᑦ ᐊᕕᒃᑐᖅᓯᒪᔪᓂ ᐊᐅᔪᐃᑐᖅ 
ᒥᕐᖑᐃᕐᓯᕐᕕᒃ (ᐸᖕᓂᖅᑐᑉ ᖃᓂᒋᔮᓂ), ᓯᕐᒥᓕᒃ ᒥᕐᖑᐃᖅᓯᕐᕕᒃ 
(ᒥᑎᒪᑕᓕᐅᑉ ᖃᓂᒋᔮᓂ), ᐅᑯᓯᒃᓴᓕᒃ ᒥᕐᖑᐃᖅᓯᕐᕕᒃ (ᓇᐅᔭᑦ 
ᖃᓂᒋᔮᓂ) ᐊᒻᒪ ᖃᐅᓱᐃᑐᖅ ᒥᕐᖑᐃᖅᓯᕐᕕᒃ (ᐅᐊᑉᓇᖓ ᖁᑎᒃᑑᑉ).

ᐊᐅᔪᐃᑐᖅ ᒥᕐᖑᐃᖅᓯᕐᕕᒃ
parks.canada.ca/auyuittuq

ᓯᕐᒥᓕᒃ ᒥᕐᖑᐃᖅᓯᕐᕕᒃ
parks.canada.ca/sirmilik

ᐅᑯᓯᒃᓴᓕᒃ ᒥᕐᖑᐃᖅᓯᕐᕕᒃ
parks.canada.ca/ukkusiksalik

ᖃᐅᓱᐃᑐᖅ ᒥᕐᖑᐃᖅᓯᕐᕕᒃ
parks.canada.ca/qausuittuq 

ᑐᑭᓯᒋᐊᕐᕕᒃ

ᖃᐅᔨᒋᐊᕐᕖᑦ ᖁᑦᑎᖕᓂᖅᐸᖅ ᒥᕐᖑᐃᖅᓯᕐᕕᒃ 
ᐃᖃᓇᐅᔭᖅᑎᖏᑕ ᖃᕆᑕᐅᔭᑯᒃ ᑐᕋᕈᑎᖓ ᐅᕙᓗᓂᑦ 
ᐅᖃᓚᐅᑎᑯᕐ, ᐅᕙᓗ ᐅᕗᖓᕐᓗᑎᑦ ᐃᑭᐊᖅᑭᕕᒃᑯᑦ  
parks.canada.ca/quttinirpaaq

ᐃᖃᓗᖕᓂ ᑎᑎᕋᖅᕕᖓᑦ

ᐅᖃᓚᐅᑎᖓ: (867) 975-4673
ᓱᑲᔪᑯᕈᑎᖓ: (867) 975-4674
ᖃᕆᑕᐅᔭᑯᑦ: nunavut.info@pc.gc.ca

ᐃᑲᕋᖏᑦ ᐊᐅᓚᓂᖓᑕ
ᐊᕋᒍᓕᒫᖅ
ᓇᒐᔭᐅᒥᑦ ᐅᓗᑐᐃᓇᕐᒧᑦ
8:30 ᐅᓪᓛᒃᑯ – 12:00 ᐅᓪᓗᕈᒥᑕᒻᒧᑦ 
1:00 ᐅᓐᓄᓴᒃ – 5:00 ᐅᓐᓄᓴᒻᒧᑦ
ᐱᓇᓱᐊᕈᓯᐅᑉ ᓄᖑᐊᓂ ᒪᑐᓯᒪᓱᑦ

ᖃᕆᑕᐅᔭᑯᑦ ᖃᐅᔨᒋᐊᕐᕕᒃᓴᐃᑦ:
@ParksCanadaNunavut
@ParksCanNunavut

ᖁᑦᑎᖕᓂᖅᐹᖅ, ᐃᓄᒃᑎᑐᑦ ᑐᑭᖓ “ᓄᓇ ᓄᓇᕐᔪᐊᑉ ᑲᔾᔨᖓᓃᑦᑐᖅ”, 
ᐱᕕᑐᓪᓗᓂ, ᐃᒻᒪᕐᓂᓴᐅᓗᓂ, ᓄᓇᖓᓗ ᐊᔾᔨᐅᖏᑑᓗᓂ, 
ᐅᑭᐅᖅᑕᑐᒥᖢᓂ ᐊᒻᒪ ᓯᕐᒥᖃᐅᖢᓂ ᑭᖓᐃᑦ ᖃᖏᓂ, 
ᑭᓚᒥᑕᒐᓴᓂᒃ ᐃᔾᔪᓂᖃᖅᖢᓂ, ᑭᖓᖏᑦ ᓄᖑᑉᐸᓪᓕᖓᔪᑦ, 
ᐊᒻᒪ ᓇᐸᖅᑐᖃᖏᖢᓂ. ᑭᓯᐊᓂᑕᐅᖅ ᓂᕆᐅᓇᙱᑦᑐᓂ 
ᐱᑕᓕᒃ:  ᐳᖅᑐᓂᖅᐹᓂᒃ ᑭᖓᖃᖅᑐᖅ ᑲᓇᑕᐅᑉ ᑲᓇᖕᓇᖓᓂ 
(Barbeau Peak) ᐊᒻᒪ ᐅᓇᔪᒃᑐᒥᒃ ᑯᕕᔪᖃᑦᑐᖅ ᐃᓗᐊᓂ 
ᑕᓯᐊᓘᑉ ᖃᓂᒋᔭᖓᓂ (Lake Hazen). ᑕᓯᐋᓗᒃ (Lake Hazen), 
ᐊᖏᓂᖅᐸᖑᖃᑕᐅᔪᖅ ᐃᑎᓂᖅᐸᖑᓗᓂᓗ ᑕᓯᕐᓂᑦ ᓄᓇᕐᔪᐊᒥ 
ᐅᑭᐅᕐᑕᖅᑐᑉ ᖃᐅᒪᐃᓐᓇᕝᕕᖃᕝᕕᐊᑕ ᖁᓚᒍᑦ, ᓄᓇᕋᖃᐅᖅᖢᓂ 
ᐱᕈᖅᑐᖃᐅᖅᖢᓂ ᐊᒻᒪ ᐊᓯᖏᑕ ᓄᓇᖁᑎᒋᔮᑕ ᒥᕐᖑᐃᖅᓯᕐᕕᐊᓂ 
ᐅᒪᔪᖃᐅᖅᓂᖅᓴᐅᓗᓂ. ᐅᒪᔪᐃᑦ ᑕᐃᑲᓂ ᐃᓄᖕᓂᒃ ᑕᑯᓕᒪᖏᓇᒥᒃ 
ᑲᐱᐊᓱᖏᑐᑦ (ᓄᔪᐊᖏᑐᑦ).

ᖁᑦᑎᖕᓂᖅᐸᖅ ᐊᖏᓂᖅᐸᖅ ᓄᓇᕘᒥ ᒥᕐᖑᐃᖅᓯᕐᕕᐅᔪᓂᑦ ᐊᒻᒪ 
800 ᑭᓚᒥᑐᑦ ᐅᐊᖕᓈᓃᑦᑐᖅ ᖃᐅᓱᑑᑉ (ᐅᓚᓴᓗᑉ) ᒪᕈᓕᕋᓚᑯᒃ 
ᖃᖓᑕᓗᒍ. ᑕᓇ ᒥᕐᖑᐃᖅᓯᕐᕕᒃ ᑎᑭᐅᒪᔪᖅ ᐃᓱᐊᓄᑦ ᐊᒥᐊᓕᑲᐅᑉ 
ᐅᐊᖕᓇᖓᓄᑦ ᑕᓱᒪ ᐅᖓᑕ ᐅᑭᐅᖅᑕᑑᑉ ᑕᕆᐅᖓᓂ. 

ᐃᓚᒋᔭᐅᒋᑦ ᖃᐅᔨᓴᕆᐊᕐᓗᑎᑦ ᐅᐸᒃᓗᒍ ᐅᐸᒃᑕᐅᒐᔪᖏᓂᖅᐸᐅᔪᖅ 
ᓄᓇᕐᔪᐊᒥ. ᐃᓚᒋᔭᐅᒋᑦ ᐃᓄᖕᓄᑦ ᐱᓱᓚᐅᖅᓯᒪᔪᓄᑦ ᑭᖑᓂᑎᓂ 
ᑕᐃᑲᖓᑦ ᓯᕗᓕᕕᓃᑦ ᐊᖑᓇᓱᒃᑎᑦ ᐅᒥᖕᒪᐃᑦ ᐊᑐᕆᐊᖓᒍᑦ 
ᑕᐅᕗᖓ ᓄᓇᕐᔪᐊᑉ ᑲᔾᔨᖓᓅᕋᓱᒃᑐᑦ ᐅᑮᓚᐅᖅᑐᑦ 1800 ᐊᒻᒪ 
1900 ᖃᐅᔨᓴᖅᑏᓪᓗᑦ 1950ᖏᓂ ᖁᑦᑎᒃᑐᑉ ᐅᑭᐅᖅᑕᖅᑐᖓᓂᒃ 
ᖃᐅᔨᓴᓐᓂᑯᑦ ᐊᕋᖑᒥ ᐅᔭᕋᖕᓂᒃ ᖃᐅᓯᓴᓚᐅᖅᑐᓂᒃ.

ᑕᑯᓗᒋᓪᓗ ᐃᕙᔪᑦ ᑎᖕᒥᐊᑦ ᖃᖓᑕᓲᑦ ᓇᐸᔪᒥᑦ ᓇᐸᔪᒧᑦ 
ᐅᕙᓘᓐᓃᑦ ᑎᑭᕋᖅᓯᒪᔪᑦ ᐊᕗᓕᑲ (Africa) ᐅᕙᓗ ᑕᕆᐅᑉ 
ᐊᑭᐊᓂᕐᒥᐅᓂᑦ. ᖁᖏᐊᕐᓗᒋᑦ ᐅᒥᖕᒪᐃᑦ, ᐊᒻᒪ ᑕᑯᔭᐅᒐᔪᖏᑐᑦ 
ᖁᑎᒃᑐᑉ ᑐᒃᑐᖏᑦ ᓂᕆᓇᓱᒃᑐᑦ ᓂᕐᓇᕐᓂᒃ, ᐊᓯᖏᓂᒡᓗ ᓂᕿᒥᖕᓂᒃ. 
ᑕᑯᓗᒋᓪᓗ ᐊᔾᔨᒌᖏᑐᑦ ᓄᓇᕋᐃᑦ ᐊᒻᒪ ᓂᕐᓇᐃᑦ ᑕᐅᕗᖓ 
ᑕᑯᔪᓇᖅᑕᓕᒫᕐᓄᑦ ᑎᑭᓯᒪᔪᑦ. ᓯᕐᒥᒃᑎᒍ ᐅᕙᓘᓐᓃᑦ ᑰᑦ ᓯᕐᒥᕐᒥᑦ 
ᑰᒃᑐᑦ. ᐅᓄᐋᓗᒻᒥ ᓯᕿᓂᐅᑉ ᐊᑕᓂᓗᑎᑦ. ᑕᑯᔪᓇᖅᖢᑎᑦ ᐊᒪᕈᖕᓂᒃ 
ᐊᕕᖓᕋᓱᒃᑐᑦ, ᐊᒻᒪ ᖁᖕᖏᐊᕈᓇᖅᖢᑎ ᑲᑎᖓᔪᓂ ᐅᑲᓕᕐᓂᒃ 
ᐸᖓᓕᒃᑐᓂᒃ ᑭᖑᓕᖏᓇᕐᒥᓄᑦ, ᖃᐅᓗᑎᐊᖅᑐᑦ ᑕᖅᓴᐅᓗᑎᒃ 
ᓄᓇᒥ ᑲᔪᕐᒥ.

ᐃᓄᐃᑦ ᓯᕗᓪᓕᕕᓂᖏᑦ
ᑲᒪᓇᖅᑐᖅ, ᐃᓄᐃᑦ ᓇᔪᒐᖃᖅᑐᑐᖄᓗᐃᑦ ᐅᑭᐅᑕᖅᑐᓪᓚᕆᒻᒥ ᓂᒡᓚᓱᒃᑐᒥ ᕿᑭᖅᑕᒥ. 
ᐃᑦᑕᕐᓂᑕᓕᕆᔨᑦ ᓇᓚᐅᑕᕐᕆᓯᒪᔪᑦ ᓯᕗᓕᕐᐹᑦ ᐃᓄᐃᑦ ᐸᐃᓕᔪ ᐃᓯᑭᒧᖑᓂᕋᖅᑕᐅᔪᑦ 
ᑕᒪᐅᖓ ᑎᑭᑐᕕᓂᐅᔪᑦ 4000 ᐊᕋᒍ ᓈᓯᒪᓕᕐᑐᓂᑦ. ᑭᖑᓂᖓᒍᑦ ᑐᓂᔾᔪᐊᑦ ᑎᑭᖦᖢᑎᒃ, 
ᐃᓄᐃᑦ ᓯᕗᓕᓪᓚᕆᖏᑦ.

ᐃᓄᖕᓂᒃ ᑲᑎᓯᑐᐃᓇᕆᐊᖃᑐᑎᑦ ᐃᖏᕋᑎᓗᒋᑦ ᖁᑦᑎᒃᓂᖅᐹᖅ ᒥᕐᖑᐃᖅᓯᕐᕕᖓᓂ. 
ᐃᓅᑦᔪᑎᒃᓴᒥᖕᓂ ᐅᒪᔪᕋᓱᒃᑐᓂᑦ , ᐃᖃᓗᒐᓱᒃᑐᑦ, ᑎᕆᒐᓂᐊᕋᓱᒃᑐᑦ ᐱᔪᓇᐅᑎᒥᖕᓂᒃ 
ᐊᑐᖅᖢᑎᒃ ᐸᒃᕕᓵᖑᖁᔭᐅᓇᑎᒃ, ᐊᒻᒪᓗ ᐅᐸᒍᑎᖏᓗᑎᑦ ᑐᖓᓱᒃᑎᑕᐅᒍᕕᑦ ᑭᓯᐊᓂ. ᓄᓇᕘᑉ 
ᐃᓄᖏᑦ ᒥᕐᖑᐃᖅᓯᕐᕕᐅᑉ ᐃᓗᐊᓂ ᐃᖏᕋᑦᔪᑎᓄᑦ ᐅᒪᔪᕋᓱᒍᓐᓇᖅᑐᑦ, ᑭᓯᐊᓂ ᑭᓇᑐᐃᓇᖅ 
ᓇᒧᖓᐅᔪᖅ ᐳᓚᕋᖅᑎᒥᒃ ᒥᕐᖑᐃᖅᓯᕐᕕᐅᑉ ᐃᓗᐊᓂ ᑮᓇᐅᔭᓕᐅᕈᑎᒋᓗᒍ ᓇᖕᒥᓂᖃᓂᕐᒧᑦ 
ᐱᔪᓇᐅᑎᖃᕆᐊᓕᒃ.

ᑐᖓᓱᒋᑦᑎ

ᐊᔾᔨᖁᑎᖓ: © ᓯᑳᑦ ᕗᐊᔅᑦ/ᐊᐅᔾᓚᕈᔾᔨᔩᑦ ᑲᓇᑕᒥ 
(Adventure Canada)

ᖃᓄᐃᓕᐅᖃᑕᕐᓂᖏᑦ

ᖃᐅᔨᒪᔭᕆᐊᓕᑦ 

ᐃᓄᐃᑦ ᐃᓚᒌᒃᑐᑦ 

ᐅᓄᕐᓂᕆᔭᕆᐊᖃᑕᖏ 

ᖁᑎᖕᓂᖅᐹᖅ ᒥᕐᖑᐃᖅᓯᕐᕕᖕᒥ 

ᐃᖏᕋᑲᑕᖕᓂᐊᕐᑐᑦ 

9ᖑᔭᕆᐊᓖᑦ.

ᐊᔾᔨᖁᑎᖓ: ᕋᐃᔭᓐ ᐳᕋᐃ

ᐊᔾᔨᖁᑎᖓ: ᕗᕋᑦ ᓚᒪᐃᐅ

ᓇᖕᒪᒡᓗᓂ ᐱᓱᑲᑕᖕᓂᖅ
ᐱᓱᑲᑕᒃᑏᑦ ᑕᑯᓇᒍᓐᓇᖅᑐᑦ ᒥᕐᖑᐃᖅᓯᕐᕕᖕᒥ ᐱᒋᐊᕐᓗᑎᒃ Tanquary Fiord Station. 
ᑕᑯᓇᒡᓗᒋᑦ ᓄᓇᓕᑐᖃᕕᓃᑦ (Fort Conger) ᐅᐸᒐᒃᓴᐅᔪᑦ ᑭᓯᐊᓂ ᓯᕗᓂᖓᓂ 
ᐊᖏᖅᑕᐅᖄᕆᐊᓕᑦ ᑲᒪᔨᖏᓄᑦ ᖁᑦᑎᖕᓂᖅᐹᖅ ᒥᕐᖑᐃᖅᓯᕐᕕᐊᓄᑦ. ᑕᒪᕐᒥᒃ ᐳᓛᕆᐊᖅᑐᑦ 
(Fort Congerᒧᑦ) ᐱᖃᑎᒋᔭᐅᔭᕆᐊᓖᑦ ᑲᓇᑕᒥ ᒥᕐᖑᐃᖅᓯᕐᕕᒻᒧᑦ ᓴᓇᔨᐊᓂᒃ.

ᐊᑐᖅᑕᐅᒐᔪᖕᓂᖅᐹᖅ ᐱᓱᒃᑎᓄᑦ ᐱᐅᒋᔭᐅᓂᖅᐹᖑᓗᓂᓗ ᐅᓗᓂᒃ 9ᓂᒃ-10ᓄᑦ ᐅᓗᓄᑦ 
ᑲᖏᖅᖢᖕᒥᑦ ᐃᒡᓗᑕᓕᖕᒥᑦ ᐱᒋᐊᖅᖢᑎᒃ (Ad Astra ᐊᒪ Viking Ice Caps ᓯᕐᒥᖏᒍᑦ). ᑭᓯᐊᓂ, 
ᐊᓯᐊᒍᑦᑕᐅᖅ ᐱᓱᕕᐅᖃᑕᖅᑐᓕᒃ Tanquary Fiordᒥᑦ ᐱᒋᐊᖃᑕᕐᒥᔪᑦ ᐅᓗᕐᒧᑦ ᐊᑕᐅᓯᕐᒧᑦ, 
ᐅᓗᒐᓴᖕᓄᑦ ᐱᓱᑲᑕᓐᓂᐅᔪᓄᑦ. ᑐᑭᓯᒋᐊᕐᕕᒋᔪᓇᖅᑕᑎᑦ ᖁᑦᑎᖕᓂᖅᐹᖅ ᒥᕐᖑᐃᖅᓯᕐᕕᐅᑉ 
ᐃᖃᓇᐃᔭᖅᑎᖏᑦ ᖃᐅᔨᒋᐊᑲᓂᕈᒪᒍᕕᑦ.

ᓄᓇᕐᔪᐊᑉ ᑲᔾᔨᖓᓄᐊᕋᓱᒃᑐᑦ
ᐊᐅᓱᐃᑦᑑᑉ ᕿᑭᖅᑖᓗᖓ ᐱᒋᐊᕕᐅᒐᔪᒃᑐᖅ ᐅᑭᐅᖅᑕᖅᑐᒥ ᐃᖏᕋᖃᑕᖅᑐᓄᑦ ᐊᒻᒪᓗ 
ᓄᓇᕐᔪᐊᑉ ᑲᔾᔨᖓᓅᕋᓱᒃᓂᒃ ᐱᒋᐊᖅᓯᒪᓪᓗᑎᒃ 1900ᖏᓂ. ᐊᒻᒪᑕᐅᖅ ᖃᐅᔨᓴᖅᑎᓄᑦ 
ᑕᐅᑐᒃᑕᐅᓂᖅᐹᖑᓯᒪᓗᓂ ᐊᕋᒍᒐᓴᖕᓂ.

ᓄᓇᖅᔪᐊᑉ ᑲᔾᔨᖓᓅᖓᐅᓇᓱᒃᖢᑎᑦ ᖁᑎᖕᓂᐹᖅ ᒥᕐᖑᐃᖅᓯᕐᕕᑯᑦ ᐅᖃᖅᓯᒪᔭᕆᐊᖃᕋᔭᖅᑐᑎᑦ 
ᑲᓇᑕᒥ ᒥᕐᖑᐃᖅᓯᕐᕕᓕᕆᔨᑯᓐᓄᑦ ᐱᔪᓇᐅᑎᓂᒃ ᓚᐃᓴᓐᓯᓂᒃ ᑐᒃᓯᕋᕆᐊᖃᕋᔭᕋᕕᑦ 
ᓯᕗᓂᑲᓚᖓᓂ ᐊᐅᓚᐅᕐᓇᒃ. ᑖᓇ ᐱᖃᓯᐅᔾᔨᔪᖅ ᐅᑯᓂᖓ ᓄᓇᓂᒃ Ward Hunt Island, 
McClintock Inlet, Cape Columbia.

ᐅᐸᑦᑕᐅᒐᔪᑦᑐᑦ ᐱᓱᕋᔮᕝᕖᑦ
ᐱᓱᒋᐊᖅᑐᕈᒪᒍᕕᑦ ᐃᓚᒋᔭᐅᓗᑎᑦ 4500 ᐊᕋᒍᐃᑦ-ᐱᑐᖃᐅᑎᒋᔪᒥᒃ ᐅᒥᖕᒪᑦ ᐊᑐᕆᐊᖓᒍᑦ 
ᓯᕿᓐᓃᓐᓇᖅᑐᒧᑦ ᖁᓚᐆᑕᐅᓗᑎᑦ? ᓄᓇᕐᔪᐊᑉ ᖃᖓᓂ, ᖃᐅᔨᓂᐊᖅᐳᑎ ᒪᖁᒐᔪᙱᑦᑐᒥᒃ 
ᐊᒻᒪ ᓯᕐᒥᓕᖕᒥᒃ, ᐊᒻᒪᓗ ᐅᒥᖕᒪᖕᓂᒃ ᑕᑯᑐᐃᓇᕆᐊᖃᖢᑎᑦ, ᐊᒪᕈᖕᓂᒃ ᐊᒻᒪ ᐅᑲᓕᓐᓂᒃ. 

ᓯᔾᔭᕇᑦᑑᑉ ᑲᖏᖅᑐᖓᓂ, ᐱᓕᕆᖃᑎᒋᔭᑎᑦ ᐱᒋᐊᖅᑎᑦᓯᔪᓐᓇᖅᐳᑦ 
ᐊᐅᓪᓚᖅᓯᒪᖃᑎᒌᒍᒪᒍᑎᒃ ᐃᒻᒥᓂᑦ ᐊᐅᓚᓪᓗᑎᒃ ᐅᕝᕙᓘᓐᓃᑦ  ᐊᐅᓪᓛᖅᓯᒪᓗᑎᒃ. 
ᐃᓚᒋᔭᐅᔪᒪᒍᕕᑦ ᑲᒪᔨᖃᕐᓗᑎᑦ ᐃᖃᓇᐃᔭᖅᑎᒥᒃ ᓇᒧᖓᐅᑲᑕᒃᑐᓂᒃ, ᑕᑯᒋᐊᕈᓇᖅᑕᑎᑦ 
ᐊᐅᓚᖃᑕᖅᑐᓕᕆᔨᑦ ᓇᖕᒥᓂᓖ ᒪᒃᐱᖅᑐᕋ ᓇᓴᐅᑎᓕᒃ 7,ᖁᑦᑎᖕᓂᕐᐹᖅ ᒥᕐᖑᐃᖅᓯᕐᕕᒥ 
ᐃᖃᓇᐃᔭᒃᑎᖏᑦ ᑐᑭᓯᒋᐊᕐᕕᒋᓗᒋᑦ.

ᓯᕐᒥᒃᑰᖃᑦᑕᕐᓂᖅ
ᑕᑯᒥᒍᓱᒡᓗᑎᑦ ᑕᐅᑐᐃᓇᓪᓗᑎᑦ ᓯᕐᒥᓂᒃ Tanquary Fiordᒥ ᐅᕙᓘᓐᓃᑦ ᐱᓱᑲᑕᒍᒪᒍᕕᑦ 
ᓯᕐᒥᒃᑯᑦ, ᖁᑦᑎᖕᓂᖅᐹᖅ ᒥᕐᖑᐃᖅᓯᒃᕕᐅᑉ ᓯᕐᒥᖏᑦ ᑕᑯᒥᓇᖅᑑᕗᑦ. ᒥᕐᖑᐃᖅᓯᕐᕕᒃ 
ᐊᖏᓂᖅᓴᒥᒃ ᓯᕐᒥᐅᖕᒪᑦ , ᓯᕐᒥᓂᒃ ᑕᑯᐃᓇᓐᓂᐊᕋᕕᑦ ᐱᓱᑲᑕᒡᓗᑎᑦ. ᓯᕐᒦᑦ 
ᐅᔾᔨᕆᔭᕆᐊᓖᑦ ᐊᑕᕐᓇᕈᓇᕐᒪᑕ. ᑭᓯᐊᓂ ᓯᕐᒥᓂᒃ ᖃᐅᔨᒪᑎᐊᖅᑐᑦ ᓯᕐᒥᑰᓚᐅᖅᓯᒪᔪᓪᓗ 
ᑐᐊᕕᕐᓇᖅᑐᓕᕆᖃᑕᕐᓂᑯᓪᓗ ᓯᕐᒥᑰᖃᑦᑕᖁᔭᐅᕗᑦ.

ᓯᐊᕆᔮᕈᑎᑦ ᑕᑭᔪᑦ
ᑕᐅᓴᒐᓵᓘᑎᓪᓗᒋᑦ ᑭᑉᐹᕆᖓᔪᑦ ᑭᓛᒥᑕᐃᑦ ᓯᐊᕆᔮᕐᕕᒃᓴᖅ ᓄᓇᐃᑦ, ᓯᐊᕆᔮᓂᕐᒧᑦ ᐱᕕᒃᓴᑦ 
ᖁᑦᑎᖕᓂᖅᐹᖅ ᒥᕐᖑᐃᓯᕐᕕᖕᒥ ᐃᓱᖃᖏᓚᑦ. ᐊᐅᓱᐃᑦᑑᑉ ᕿᑭᖅᑖᓗᖓ ᐊᐳᑎᖓ ᒪᐆᔭᐅᖏᒪᑦ, 
ᑭᓯᐊᓂᓕ ᐱᕕᒃᓴᖃᑎᐊᖅᐳᖅ ᐱᐅᔪᓂᒃ ᐊᖁᑎᓂᒃ ᐊᒻᒪ ᐊᒥᓱᓂᒃ ᒪᔪᕋᖅᑕᐅᓚᐅᖅᓯᒪᖏᑐᓂ 
ᖃᖃᓂᒃ. ᐱᒋᐊᓕᓵᖅᑐᓄ ᐃᒪᖄ ᐅᐸᒃᑕᐅᒐᔭᓗᐊᖏᑐᖅ, ᐳᓚᕋᖅᑏᑦ ᓯᐊᕆᔮᓕᒪᔪᑦ 
ᑭᓯᐊᓂ, ᓯᕐᒥᑎᒍᑦ ᐃᖏᕋᓂᖅ, ᐊᒻᒪ ᐊᐳᑎᑦ ᑎᓲᖅᑐᓂᒃ ᐊᑕᕐᓇᖅᑕᐃᓕᒪᓂᒧᑦ ᖃᐅᔨᒪᔪᑦ 
ᐱᐅᒋᒐᔭᖅᑕᖓᑦ ᖃᓯᓇᐅᔪᓄᑦ ᐃᓚᒋᔭᐅᒋᐊᒥᒃ ᑎᑭᓇᓱᓘᒍ (Barbeau Peak) ᖄᖓ 
ᐅᕙᓘᓐᓃᑦ ᐅᐸᒡᓗᒋᑦ ᓯᕐᒥᐅᑉ ᖃᖏᑦ ᖁᑦᑎᖕᓂᖅᐹᖅ ᒥᕐᖑᐃᖅᓯᕐᕕᖕᒥ.

ᐅᐱᕐᖔᒥ (ᐃᑉᐳᕈ ᐊᒻᒪ ᒪᐃ) ᐱᐅᓂᕐᐹᖑᕗᑦ ᓯᐊᕆᔭᐅᑎᑯᑦ ᓇᒧᖓᐅᑲᑕᒡᓗᓂ 
ᒥᕐᖑᐃᖅᓯᕐᕕᖕᒥ ᐱᔾᔪᑎᒋᓗᖑ ᐊᓯᓕᑲᑕᓗᐊᖏᒪᑦ ᓯᓚᖓ, ᑭᓯᐊᓂᑦᑕᐅᖅ ᑭᑯᑐᐃᓇᐃᑦ 
ᐱᓱᑲᑕᖕᓂᐊᕈᑎᒃ ᒥᕐᖑᐃᖅᓯᕐᕕᖕᒥ ᐅᔾᔨᖅᓱᑎᐊᕆᐊᓖᑦ ᐅᐸᓗᖓᐃᖅᓯᒪᑎᐊᕐᓗᑎᒡᓗ 
ᐅᐱᕐᖔᑯᑦ ᐃᒥᖕᓂᒡᓗ ᐱᓕᒪᑦᑎᐊᕐᓗᑎᒃ ᐸᕐᓇᐃᓯᒪᓗᑎᒡᓗ ᐅᓪᓗᒐᓴᖕᓂ 
ᕿᓂᕆᐊᖅᑕᐅᔪᖃᕆᐊᓐᓂᖅᐸᑦ.

ᐅᖃᓚᕕᒋᖢᒋᑦ ᖁᑦᑎᖕᓂᖅᐹᖅ 

ᒥᕐᖑᐃᖅᓯᕐᕕᒃᐅᑉ ᐃᖃᓇᐃᔭᕐᑎᖏᑦ 

ᓯᕗᓂᑲᓪᓚᖓᓂ ᐊᐅᓚᕐᕕᒡᓴᕕᑦ 

ᐊᕿᒃᓱᐃᒋᐊᖃᕋᔭᕋᕕᒃ ᐱᔪᓇᐅᑎᓂᒡᓗ 

ᑕᑕᑎᕆᓗᑎᑦ ᕿᒪᐃᓯᒪᔪᒪᓐᓂᕈᕕᑦ 

ᐱᖁᑎᕕᑦ ᐃᓚᖏᓂᒃ ᐊᒻᒪ 

ᑐᐱᕐᕕᒋᖃᑕᓛᕐᑕᕐᓂᒃ.

ᑕᑯᓗᒍ ᒪᑉᐱᒐᖅ 16 ᑐᑭᓯᒋᐊᑲᓂᕈᒪᒍᕕᑦ ᓄᓇᐃᓇᕐᒥ 
ᐱᕐᕈᓗᒃᑐᖃᑳᓚᖕᓂᖅᐸᑦ ᓯᐊᕆᔭᐅᑎᑰᕐᓗᑎᑦ ᐅᕙᓘᓐᓃᑦ 
ᒪᔪᕋᖅᓗᑎᒃ ᐊᒻᒪ ᑭᖓᕐᓂᑎᓗᒋᑦ.

ᐊᔾᔨᖁᑎᖓ: ᕗᕋᑦ ᓚᒥᐅ

ᐊᔾᔨᖁᑎᖓ: ᒥᑉᖑᐃᓯᕐᕕᓕᕆᔩᑦ ᑲᓇᑕᒥ

ᖃᓄᐃᓕᐅᖃᑕᕐᓂᖏᑦ

ᖃᖓ ᐳᓛᕆᐊᖅᑐᓴᐅᒪᖔᐱᑦ

ᐊᔾᔨᖁᑎᖓ: ᕋᐃᔭᓐ ᐳᕋᐃ

ᐊᔾᔨᖁᑎᖓ: ᕋᐃᔭᓐ ᐳᕋᐃ

ᐃᒪᐃᑦ ᐃᑎᒡᖠᓯᒪᓂᖏᑦ ᐊᒻᒪ ᐊᑕᕐᓇᓂᖏᑕ ᑰᑦ ᖃᖓᑐᐃᓈᕈᓇᕋᓗᐊᖅᑎᓗᒋᑦ 
ᐊᐅᔭᑯᑦ ᐅᑭᐅᖅᑕᖅᑐᒥ, ᖁᑎᖕᓂᖅᐹᖅ ᒥᕐᖑᐃᖅᓯᕐᕕᒃ 
ᒪᑐᓯᒪᒐᔪᖕᓂᖅᓴᐅᖃᑕᖅᑐᑦ ᕿᑎᖓᓂᑦ ᐃᓱᐸᓗᐊᓄᑦ ᔫᓚᐃ.

ᐅᑭᐅᖅᑕᖅᑐᒥ ᓯᓚᖓ ᐊᐅᓪᓚᕐᓂᕆᓂᐊᖅᑕᐃᓪᓗ
ᐅᑯᐊ ᓇᓗᓇᐃᖅᓯᒪᔪᑦ ᖃᖓᒃᑯᑦ ᐅᐸᒐᑦᓴᐅᓲᖑᒻᒪᖔᑦ ᑲᓇᑕᒥ ᒥᕐᖑᐃᖅᓯᕐᕕᑦ. ᐃᖅᑲᐅᒪᒋᐊᕆᑦ ᐃᓚᖏᑦ 
ᒪᑐᒪᑐᐃᓐᓇᕆᐊᖃᕐᒪᑕ ᖃᖓᑐᐃᓐᓇᓕᒫᒃᑯᑦ.

ᐅᐱᕐᖔᖅ
ᐃᑉᐳᕈ ᐊᒪ ᒪᐃ

ᑲᖏᖅᖢᐃᑦ ᓯᑰᔪᑦ; ᐃᖏᕋᓇᖅᑐᖅ ᓯᐊᕆᔭᐅᑎᑯᑦ ᐊᒻᒪ ᕿᒧᒃᓯᒃᑯᒃ. 
ᓄᓇᕐᔪᐊᑉ ᑲᔾᔨᖓᓅᕋᓱᒃᑐᑦ ᐱᓱᒃᖢᑎᒃ ᐱᓱᓯᒋᐊᓲᑦ ᖁᑦᑎᖕᓂᕐᐹᖅ 
ᒥᕐᖑᐃᖅᓯᕐᕕᖕᒥᑦ ᒫᔾᔨ ᐅᕙᓗ ᐃᑉᐳᕈᒥ, ᐊᒻᒪ ᐃᓛᓐᓂ ᒪᐃ 
ᐱᒋᐊᕐᓂᖓᓂ.

ᑐᕙᐃᔭᖅᐸᓪᓕᐊᓂᖓ 
ᒪᐃ ᐃᓱᐊᓂ ᔫᓂᐅᑉ  
ᕿᑎᖓᓄᑦ

ᑰᑦ ᑯᓕᖅᐸᓕᐊᓕᖃᑕᕐᑐᑦ ᐊᑯᓂᐊᑕ ᒪᐃ ᐃᓱᐊᑕ ᐊᒻᒪ 
ᔫᓂᐅᑉ ᕿᑎᖓᒍᑦ, ᑰᖕᓂᒃ ᐃᑳᕋᓱᖕᓂᖅ ᐃᓗᐊᕈᓃᖢᓂ ᐊᒻᒪ 
ᓇᖏᐊᓐᓇᖅᓯᓗᓂ.

ᐊᐅᔭᖅ
ᔫᓂᐅᑉ ᕿᑎᖓ ᐊᒐᓯᒧᑦ

ᑕᒫᓂ ᑰᑦ ᓯᑯᖃᕈᓃᖃᑕᖅᑐᑦ. ᐱᓱᑲᑕᖕᓇᖅᓯᓗᓂ. ᐃᒪᐃᑦ 
ᐃᑎᒃᓕᓯᒪᓲᑦ ᐊᒻᒪ ᐊᑕᕐᓇᖅᖢᑎᒃ ᑕᒫᓂ ᔫᓚᐃ ᕿᑎᖓᓂᑦ 
ᐃᓱᐊᓄᑦ. ᑕᑯᔪᓇᖅᑕᐃᑦ ᑰᑦ ᐊᑕᕐᓇᑕᐃᓕᒪᓂᖏᑦ ᒪᒃᐱᕐᑐᕋᕐᒥ 
12 ᑐᑭᓯᒌᐊᒃᑲᓂᕈᒪᒍᕕᑦ. ᑕᕆᐅᑉ ᓯᑯᖓ ᓱᕋᒃᑎᖅᐸᓕᐊᓕᓲᖅ 
ᔫᓚᐃᒥ, ᐃᖏᕋᔭᕆᐊᒃᓴᖅ ᐅᒥᐊᑯᑦ ᐊᒻᒪ ᓯᑯᑯᑦ ᐊᔪᕐᓇᖢᓂ ᐃᒪᖄ 
ᐱᓇᓱᐊᕈᓯᕐᓂᒃ ᑎᓴᒪᓂᒃ.

ᐅᑭᐊᒃᓵᖅ  
ᐅᑭᐅᓪᓚᕆᒻᒧᑦ
ᓯᑎᐱᕆᒥᑦ ᑎᑭᖢᒍ ᒫᔾᔨ

ᖁᑎᖕᓂᖅᐹᖅ ᒥᕐᖑᐃᖅᓯᕐᕕᖕᒧᕋᓱᒋᐊᖅ ᑕᒫᓂ ᐱᐅᖏᑐᖅ 
ᓯᓚ ᓂᒃᓚᓱᓗᐊᕐᖢᓂ, ᑖᖏᓇᐸᓗᒃᖢᓂᓗ ᐊᒻᒪ ᐊᖁᑎᖓ 
ᐊᔪᕐᓇᑲᓴᒃᖢᓂ ᐅᑭᐅᑯᑦ ᐃᖏᕋᔭᕆᐊᒃᓴᖅ ᐊᒻᒪ ᑕᖕᒫᑲᑕᒋᐊᒃᓴᖅ 
ᖁᕕᐊᓇᖏᖢᓂ, ᐊᑕᕐᓇᖅᖢᓂ, ᐊᒻᒪ ᐊᔪᓇᖅᖢᓂ. ᐃᑲᕋᓂᒃ 24ᓂᒃ 
ᑖᖏᓇᓱᖑᖕᒪᑦ, ᑕᕿᓂᒃ ᑕᓕᒪᐸᓗᖕᓂᒃ ᓯᕿᓂᖃᖏᖢᓂ ᐅᕙᓗ 
ᖃᐅᒪᓂᖃᖏᖢᓂ, ᐊᑯᓂᐅᑎᒋᓪᓗᓂ ᐅᑐᐱᕆᐅᑉ ᐱᖏᐊᕐᓂᖓᓂᑦ. 
ᑕᕆᐅᖅ ᓯᑯᖃᑕᕐᓂᖓ ᐊᑦᔨᒌᖃᑕᖏᑐᖅ ᓯᑎᐱᕆᐅᑉ 
ᐱᒋᐊᕐᓂᖓᓂᑦ ᓄᕕᐱᐅᑉ ᕿᑎᖓᓄᑦ. ᑕᕆᐅᑉ ᓯᑯᕙᓕᐊᓕᕐᑎᓗᒍ, 
ᐅᒥᐊᑐᕆᐊᖓ ᐊᑲᐅᔪᓃᖃᑕᕐᑐᑦ ᐊᒻᒪ ᓯᑯᖓ ᓇᖏᐊᓇᕐᖢᓂ 
ᐃᖏᕋᕕᒋᔭᕆᐊᒃᓴᖅ ᓯᑯᑎᐊᕋᖓᑦ ᑭᓯᐊᓂ.

ᐊᔾᔨᖁᑎᖓ: ᓕᐊ ᐸᓐᔭᓕ

ᖁᑦᑎᖕᓂᖅᐹᖅ ᒥᕐᖑᐃᖅᓯᕐᕕᒧᖓᖑᓂᖅ

ᐊᐅᓚᖅᑎᑎᓂᐊᕈᕕᑦ 

ᐱᖁᑎᓂᒃ ᑲᓇᑕᐅᑉ 

ᓯᓚᑖᓂᑦ, ᐱᕕᖃᑎᓗᒋᑦ 

ᐊᕝᕕᓕᓂᕐᓂᒃ ᐱᓇᓱᐊᕈᓯᓐᓂᒃ 

ᖃᐅᔨᓴᖅᑕᐅᓂᖏᓂᒃ 

ᐊᓂᒍᐃᓗᑎᒃ 

ᑎᑭᐅᑎᔪᓇᖅᑎᓗᒋᑦ.

ᐊᔾᔨᖁᑎᖓ: ᕋᐃᔭᓐ ᐳᕋᐃ

ᐊᔾᔨᖁᑎᖓ: ᕋᐃᔭᓐ ᐳᕋᐃ

ᖃᖓᑕᓲᑯᑦ ᓄᓇᕗᒧᑦ
ᖃᖓᑕᓲᑯᑦ ᖃᐅᓱᐃᑐᒧᑦ ᐃᖃᓗᒃᑎᒎᕐᓗᓂ ᐊᑐᕚᒥᖓᕐᓗᓂ, ᒫᓐᑐᕆᔮᒥᑦ ᐊᒻᒪ ᔭᓗᓇᐃᒥᑦ.

ᑲᓂᑎᐊᓐ ᓄᐊᑦ ᖃᖓᑕᓲᓕᕆᔩᑦ
ᐅᖃᓚᐅᑎᖓ: 1-800-267-1247
ᖃᕆᑕᐅᔭᑯᑦ: contact@canadiannorth.com
ᐃᑭᐊᖅᑭᕕᒃᑯᑦ: www.canadiannorth.com

ᓯᓚ ᒪᓕᒡᓗᒍ ᐅᑭᐅᖅᑕᖅᑐᒥ ᐃᕋᓂᑎᑦ ᐊᓯᓖᖃᑕᑐᐃᓇᕆᐊᓖᑦ. ᓄᖃᖓᖃᑕᕐᓂᐊᓂᑦ ᐃᓱᒪᒋᓗᒋᑦ 
ᐊᕿᒃᓱᐃᓕᕈᕕᑦ ᐃᖏᕋᓂᕆᓂᐊᖅᑕᕐᓂᒃ. 

ᐊᑕᕐᓇᖅᑐᓂᒃ ᓇᒃᓴᕐᓂᖅ
ᐃᖏᕋᔪᓕᕆᔨᑯᑦ ᑲᓇᑕᒥ ᒪᓕᒐᖃᐅᕐᒪᑕ ᓇᒡᓴᕈᓇᖅᑐᓂᒃ ᐊᑐᕐᓯᒪᔪᓂᒃ ᓱᐴᔫᓂᒃ ᐊᒻᒪ ᐅᖅᓱᖃᐅᑎᓂᒃ. 
ᓇᓗᓇᐃᖅᓯᒪᑎᐊᕐᑐᓂ ᑐᑭᓯᒋᐊᕈᑎᓂᒃ ᑕᑯᔪᒪᒍᕕᑦ ᑭᓱᓂᑦ ᓇᒃᓴᕈᓇᒪᖔᕐᐱᑦ ᖃᖓᑕᓲᑯᑦ ᐅᕗᖓ 
ᑕᑯᒋᐊᕈᓇᖅᐳᑎᑦ: tc.canada.ca/en/aviation/transportation-dangerous-goods-aircraft. 
ᐊᐱᖁᑎᒃᓴᖃᕈᕕᑦ ᑖᑯᐊ ᒪᓕᒐᐃᑦ ᐱᑦᔪᑎᒋᓗᒋᑦ ᐅᖃᖅᕕᒋᔪᓇᖅᑕᐃᑦ ᓄᓇᒋᔭᖅᓂ ᖃᐅᔨᓴᖅᑎᒥᒃ. 
ᓇᓗᓇᐃᖅᓯᒪᔪᑦ ᑕᑯᔪᓇᖅᑕᑎᑦ ᐅᕙᓂ: tc.canada.ca/en/dangerous-goods/transportation-
dangerous-goods-canada.

ᐊᓱᖁᔨᕗᒍᑦ ᓄᑖᓂᒃ ᐃᒪᖃᖏᑐᓂᑦ ᐅᖅᓱᖃᐅᑎᓂᑦ ᓇᒃᓴᖔᓗᓯ ᐊᒻᒪ ᐊᑐᓚᐅᖅᓯᒪᖏᑐᓂᒃ ᓱᐴᔪᕐᒥᖅ 
ᓇᒃᓴᖅᓗᑎᑦ ᓇᒪᖏᑐᓄᑦ ᑎᑭᐅᑎᖁᓇᒃ ᐃᖏᕋᓂᕆᔭᐃᓪᓗ ᓈᒪᖕᓂᖅᓴᐅᖁᓗᒍ, ᑕᕗᖓ ᓄᓇᓕᖕᒧᑦ 
ᐱᒋᐊᕐᕕᒋᓂᐊᖅᑕᕐᓄᑦ ᑎᑭᑯᕕᑦ ᐅᖅᓱᒃᓴᕐᓂᒃ ᓂᐅᕕᕐᓗᑎᑦ (ᖃᐅᓱᐃᑐᖅ ᐅᕙᓗ ᐊᐅᓱᐃᑐᖅ) ᐊᒻᒪ 
ᐊᑐᖏᑕᑎᑦ ᐅᖅᓱᐃᑦ ᕿᒪᒡᓗᒋᑦ ᐃᖏᕋᓂᕆᔭᑦ ᐃᓱᓕᑉᐸᑦ ᓱᐴᔫᖅᓯᐅᑎ ᐊᑐᐃᓇᐅᖏᓇᓲᖅ ᓄᓇᓕᖕᓂ, 
ᐱᐅᒋᓪᓗᓂ ᓯᕗᓂᖓᓂ ᑎᑭᓚᐅᖏᓂᕐᓂ ᖃᐅᔨᒋᐊᓪᓗᑎᑦ ᐱᑕᖃᕋᓗᐊᕐᒪᖔᑦ. ᐊᐅᓚᖅᑎᑎᔩᑦ ᐊᒻᒪ 
ᐅᒪᔪᕐᓂᐊᖅᑎᑯᑦ ᓄᓇᓖᖕᓂᑦ ᑕᒪᐃᓂ ᐱᔪᓇᓲᑦ ᓄᖑᖏᓂᓪᓗᑯᓂᒃ ᐅᖅᓱᐊᓗᖕᓂᒃ.

ᓇᓄᕐᓂᑦ ᑎᖕᒥᑳᕈᑏᑦ ᐱᖃᑕᐅᓪᓗᑎᒃ ᐊᒻᒪᓗ ᓂᓪᓕᐊᑎᑎᒍᑏᑦ ᓂᐱᖅᑯᑦᑐᔪᑦ ᓇᒃᓴᖅᑕᐅᔭᕆᐊᖃᓐᖏᑦᑐᑦ 
ᖃᖓᑕᔫᒃᑰᖅᑐᓄᑦ. ᒥᕐᖑᐃᓯᕐᕕᓕᕆᔩᑦ ᑲᓇᑕᒥ ᖃᓰᓇᕐᓂᒃ ᐱᖃᖅᐳᑦ ᓇᓄᕐᓂᑦ ᑎᖕᒥᑳᕈᑎᓂᑦ 
ᐊᑐᖅᑕᐅᓚᐅᑲᒍᓇᖅᑐᓂᒃ ᐳᓚᕋᑎᓄᑦ; ᖃᐅᔨᒋᐊᕈᓐᓇᖅᑐᓯ ᐃᖅᑲᓇᐃᔭᖅᑎᓄᑦ ᐊᑐᐃᓐᓇᖅᑕᖃᕐᒪᖔᑦ. 
ᐳᓚᕋᑏᑦ ᖃᐅᔨᒋᐊᕐᕕᖃᕈᓐᓇᕐᒥᔪᑦ ᐊᐅᓚᐅᔾᔨᔨᓂᒃ ᐅᕙᓗ ᓂᐅᕕᕐᕕᐅᔪᓂ ᓂᐅᕕᐊᒃᓴᖅᑕᖃᕐᒪᖔᑦ 
ᓄᓇᓕᒻᒥ, ᐅᖃᖃᑎᖃᕈᓐᓇᖅᑐᑎᑦ ᖃᓄᖅᑑᖃᑎᖃᕐᓗᑎᑦ  ᑎᑭᑎᑕᐅᔪᓇᕐᒪᖔᑕ ᓇᓄᕐᓄᑦ ᑎᖕᒥᑳᕈᑏᑦ 
ᐃᓕᓐᓄᑦ ᓄᓇᓕᒻᒥ ᐊᐅᓪᓚᕆᐊᕐᕕᒋᓂᐊᖅᑕᓐᓂ ᐅᑯᐊ ᐱᓕᕆᖃᑎᒋᓗᒋᑦ ᖁᑦᑎᓂᖅᐹᖅ ᑲᓇᑕᒥ 
ᒥᕐᖑᐃᓯᕐᕕᐅᑉ ᐃᖅᑲᓇᐃᔭᖅᑎᖏᓐᓂᑦ.

ᐊᕕᕐᓇᖅᑐᑯᒃ ᐊᓂᐊᕕᓕᐊᕐᓂᖅ ᓄᓇᕘᒥ 
ᐳᓚᕋᖅᑏᓗ
ᒐᕙᒪᑯᑦ ᐊᓂᐊᖃᓇᖏᑐᓕᔨᑯᖏᑦ:
ᓄᓇᕗᒥᐅᑕᐅᖏᑯᕕᑦ ᐊᓂᐊᕕᓕᐊᕆᐊᖃᓕᕈᕕᑦ ᑕᒫᓂ ᓄᓇᕗᑦᒦᑎᓗᑎᑦ, ᓇᖕᒥᓂᖅ 
ᐊᑭᓖᔭᕆᐊᖃᕋᔭᖅᑐᑎᑦ ᐊᓂᐊᕕᓕᐊᕐᓂᕐᓄᑦ, ᐳᓚᕋᖅᑎᑦ ᑐᐊᕕᕐᓇᖅᑐᑯᑦ ᐊᐃᔭᐅᔭᕆᐊᖃᓂᖅᐸᑕ 
ᐊᑭᓕᕆᐊᓕᖕᒥᒃ ᑐᓂᔭᐅᒐᔭᖅᑐᑦ ᑕᓱᒪ ᐊᑭᓕᒫᖓᓄᑦ. ᐃᑲᔪᖅᑕᐅᔪᓇᖏᑐᑦ ᖃᖓᑕᓂᖏᓄᑦ ᐅᕙᓗ 
ᐊᖏᕋᐅᓂᕐᓄᑦ. ᐃᕕᑦ ᓇᖕᒥᓂᖅ ᐋᕿᒃᓱᕆᐊᖃᕋᔭᖅᑕᑎᑦ ᐅᑎᕈᑎᒃᓴᕐᓂᒃ ᓄᓇᖕᓄᑦ ᐅᑎᕈᒪᒍᕕᑦ. 
ᒐᕙᒪᑯᑦ ᓄᓇᕘᒥ ᐊᓂᐊᖃᖏᑐᓕᕆᔨᑯᑦ ᐱᐅᓂᖅᓴᐅᓂᕋᐃᕗᑦ ᓂᐅᕕᖅᓯᒪᒍᕕᑦ ᐊᐅᓚᓚᐅᖏᓂᕐᓂ 
ᓄᓇᕘᒧᑦ ᓇᓕᐅᑯᒫᒥᒃ. ᐊᓂᐊᖃᖏᑐᓕᕆᓂᖅ ᓄᓇᕘᒥ ᐊᑭᑐᔪᐊᓘᔪᓇᕐᒪᑦ. ᐸᕐᓇᒃᓯᒪᑎᐊᕐᓗᓯ 
ᑐᐊᕕᕐᓇᖅᑐᖃᑲᓪᓚᒃᐸᑦ.

ᐊᔾᔨᖁᑎᖓ: ᕋᐃᔭᓐ ᐳᕋᐃ

ᖁᑎᖕᓂᖅᐹᖅ ᒥᕐᖑᐃᖅᓯᕐᕕᒧᖓᐅᓂᖅ 
ᖃᐅᓱᐃᑐᒥᑦ
ᐳᓚᕋᖅᑏᑦ ᖁᑦᑎᖕᓂᖅᐹᖅ ᒥᕐᖑᐃᖅᓯᕐᕕᖕᒧᖓᐅᔪᓇᖅᐳᑦ ᒪᕈᓕᕋᓛᑯᑦ ᓵᑐᖅᓯᒪᔪᑯᑦ ᖃᐅᓱᐃᑐᒥᑦ. 
ᐅᑎᒧᓗ ᖃᖓᑕᓲᑦ ᖃᐅᓱᐃᑐᒥᑦ ᑕᓐᑯᐊᕆ ᕕᔪᐊᑦᒧᑦ (Tanquary Fiord) ᓵᑐᕋᓱᒡᓗᒍ 
ᐊᕿᖃᐸᓗᒃᑐᖅ $60,000ᓂᒃ, ᒪᓕᒃᖢᒍ ᐅᖅᓱᖓᑕ ᐊᑭᖓ. ᐊᓯᖏᓄᑦ ᒥᕐᖑᐃᖅᓯᕐᕕᐅᑉ ᐃᓗᐊᓃᑐᓄᑦ 
ᐊᑭᑐᓂᖅᓴᐅᒐᔭᖅᑐᑦ ᐅᖓᓯᖕᓂᖅᓴᐅᒃᐸᑕ. ᒪᕈᓕᕋᓛᑦ ᐅᓯᔪᓇᖅᑐᑦ 8ᓂᒃ 9ᓄᑦ ᐃᓄᖕᓂᒃ, ᐊᒻᒪ 1200kg 
ᐅᖁᒪᐃᓐᓂᓕᖕᓂᒃ, ᐱᐅᓂᖅᐹᖑᒐᔭᖅᑐᖅ ᖃᖓᑕᓲᑉ ᐊᑭᖓᓂᒃ ᑲᑦᑐᔨᖃᑎᖃᖅᓗᓂ.

ᓇᖕᒥᓂᖅ ᖃᖓᑕᓲᒥᒃ ᓵᑕᖅᓯᔪᒪᒍᕕᑦ ᐃᓚᒋᔭᕐᓄᑦ ᖃᖓᑕᓲᓕᕆᔨᑯᑦ ᓇᖕᒥᓂᖅ 
ᖃᐅᔨᒋᐊᕐᕕᒋᔪᓇᖅᑕᑎᑦ. ᖃᖓᑕᓲᓕᕆᔩᑦ ᐊᐅᔭᑯᑦ ᐱᔭᒃᓴᓕᐋᓗᓱᖑᔪᑦ, ᓯᕗᓂᑲᓚᖓᒍᑦ 
ᐊᕿᒃᓱᐃᕙᒌᓯᒪᓗᑎᑦ ᐱᐅᓂᖅᓴᐅᒐᔭᖅᑐᖅ.

Kenn Borek Air Ltd.
ᐃᑭᐊᖅᑭᕕᒃᑯᑦ: www.borekair.com

ᖃᐅᓱᐃᑐᒥ ᑎᑎᕋᖅᕕᖓᑦ 
ᐅᖃᓚᐅᑎᖓ: (867) 252-3845 
ᖃᕆᑕᐅᔭᑯᑦ: yrb@borekair.com

ᐃᖃᓗᖕᓂ ᑎᑎᕋᖅᕕᖓᑦ 
ᐅᖃᓚᐅᑎᖓ: (867) 979-0040 
ᖃᕆᑕᐅᔭᑯᑦ: yrb@borekair.com

ᐊᐅᓚᖅᑎᑎᔩᑦ ᓇᖕᒥᓂᓖᑦ
ᐃᓚᒋᔭᐅᔪᒪᒍᕕᑦ ᓯᕗᓕᖅᑎᖃᑐᓄᑦ ᐃᖃᓇᐃᔭᖅᑎᒥᒃ, ᐅᖄᓚᕕᖃᕈᓇᖅᑐᑎᑦ ᓇᓪᓕᐊᓐᓂᒃ 
ᐊᐅᓚᖅᑎᑎᔨᓂᒃ ᐊᑖᓃᑐᓂᑦ.

ᕿᕐᓂᖅᑕᖅ ᓱᓗᒃ ᓄᓇᑐᐃᓐᓇᕐᒧᑦ 
ᐊᐅᓪᓚᕈᔾᔨᔩᑦ ᑲᒻᐸᓂᖓ   
(Black Feather Wilderness 
Adventure Company)
ᓯᒍᐃᓐ, ᐋᓐᑎᐅᕆᐅ
ᐅᖄᓚᐅᑎᖓ: 1-888-849-7668
ᐅᖃᓚᐅᑎᖓ: (705) 746-1372
ᓱᑲᔪᑯᕈᑎᖓ: (705) 746-7048
ᖃᕆᑕᐅᔭᑯᑦ: info@blackfeather.com
www.blackfeather.com

ᐅᐊᓐᓂᕐᑐᒥᑦ ᐊᓄᕆᐅᑉ ᐊᐅᓪᓚᐅᔾᔨᔩᑦ 
(NorthWinds Arctic Adventures)
ᐃᖃᓗᐃᑦ, ᓄᓇᕗᑦ
ᐅᖃᓚᐅᑎᖓ: (867) 223-0551
ᖃᕆᑕᐅᔭᑯᑦ: northwindsexpeditions@gmail.com
www.northwindsexpeditions.com

ᐊᑭᓖᓚᐅᖏᓂᕐᓂ 

ᐊᐅᓚᕈᑦᔭᐅᔪᒪᓗᑎᑦ, 

ᖃᐅᔨᒋᐊᕐᕕᒋ4ᑭᑦ 

ᐃᖃᓇᐃᔭᖅᑏᑦ ᖁᑦᑎᖕᓂᖅᐹᖅ 

ᒥᕐᖑᐃᖅᓯᕐᕕᖕᒥ ᑕᐃᓇ 

ᓇᖕᒥᓂᓕᒃ ᐱᔪᓇᐅᑎᖃᕐᒪᖔᑦ 

ᒥᕐᖑᐃᖅᓯᕐᕕᖕᒧᑦ.

ᐊᔾᔨᖁᑎᖓ: ᕋᐃᔭᓐ ᐳᕋᐃ

ᖁᑦᑎᖕᓂᖅᐹᖅ ᒥᕐᖑᐃᖅᓯᕐᕕᒧᕋᓱᓐᓂᖅ

ᖃᐅᓱᐃᑐᖅ
ᓄᓇᓕᖕᓂ ᓂᐅᕕᕐᕖᑦ
ᑐᑦᔮᑦ ᑯᐊᐸᒃᑯᑦ
ᐅᖃᓚᐅᑎᖓ: (867) 252-3854

ᐳᓚᕋᖅᑎᓄᑦ ᑐᑭᓯᒋᐊᕐᕖᑦ
ᖃᐅᓱᐃᑐᒥ Hᐊᒪᓚᑯᑦ ᑎᑎᕋᖅᕕᖓ
ᐅᖃᓚᐅᑎᖓ: (867) 252-3616
ᓱᑲᔪᑯᕈᑎᖓ: (867) 252-3749
ᖃᕆᑕᐅᔭᑯᑦ: cedo@resolute.ca

ᑐᔪᕐᒥᕖᑦ
ᓂᒋᐊᑕ ᑐᔪᕐᒥᕕᖓ ᐊᒻᒪᓗ  
ᐅᐊᓐᓇᐅᑉ ᑐᔪᕐᒥᕕᖓ
ᐅᖃᓚᐅᑎᖓ: (867) 252-3737
ᓱᑲᔪᑯᕈᑎᖓ: (867) 252-3205

ᐊᐅᓱᐃᑐᖅ
ᓄᓇᓕᖕᓂ ᓂᐅᕕᕐᕖᑦ
ᑯᕆᓯᕕᐅᒥ ᐃᓄᐃᑦ ᑯᐊᐱᑯᑦ
ᐅᖃᓚᐅᑎᖓ: (867) 980-9917

ᐳᓚᕋᖅᑎᓄᑦ ᑐᑭᓯᒋᐊᕐᕖᑦ
ᐊᐅᓱᐃᑐᒥ Hᐊᒪᓚᑯᑦ ᑎᑎᕋᖅᕕᖓ
ᐅᖃᓚᐅᑎᖓ: (867) 980-9917
ᓱᑲᔪᑯᕈᑎᖓ: (867) 980-9954
ᖃᕆᑕᐅᔭᑯᑦ: gfsao@qiniq.com

ᑐᔪᕐᒥᕖᑦ
ᐊᐅᔪᐃᑦᑑᑉ ᑐᔪᕐᒥᕕᖓ
ᐅᖃᓚᐅᑎᖓ: (867) 980-9913
ᖃᕆᑕᐅᔭᑯᑦ: manager@grisefiord.coop

ᓄᓇᓕᖕᓂ ᐊᐅᓚᖅᑐᓕᕆᔩᑦ
ᐆᒡᑑᑎᑦᑎᐊᕙᒻᒪᕆᐊᓗᐃᑦ ᖁᑦᑎᒃᑑᑉ ᐅᑭᐅᖅᑕᖅᑐᐊᓂ ᐆᒪᔪᐃᑦ, ᐱᖁᓰᑦ ᐊᒻᒪ 
ᐃᑦᑕᕐᓂᑕᐃᑦ ᓄᓇᓕᖕᒥᒃ ᐅᓪᓗᐃᓐᓇᖅ ᐅᐸᑦᑕᐅᔪᓐᓇᖅᑐᑦ. ᖃᐅᔨᒋᐊᕆᑦ ᕼᐊᒻᓚᒃᑯᑦ 
ᐊᒡᓚᒃᕕᖓᓄᑦ ᖃᐅᓱᐃᑦᑐᒥ ᐅᒡᕙᓗ ᐊᐅᓱᐃᑦᑐᒥ ᐊᐅᓪᓚᕈᔾᔨᔩᑦ ᓄᓇᓕᖕᓂ 
ᐊᐅᓪᓚᕈᔾᔨᔪᓐᓇᖅᑐᓂᑦ ᐅᕝᕙᓘᓐᓃᒃ ᒥᕐᖑᐃᓯᕐᕕᓕᐊᕈᔾᔨᔪᓐᓇᖅᑐᓂᑦ.

ᑐᑭᓯᒋᐊᕐᕕᒃᓴᑲᓃᑦ
ᒥᕐᖑᐃᖅᓯᕐᕖᑦ – ᓄᓇᕘᒥ ᒥᕐᖑᐃᖅᓯᕐᕖᑦ  
www.nunavutparks.com

ᐅᐸᒐᒃᓴᐃᑦ ᓄᓇᕘᒥ 
www.destinationnunavut.ca 

ᐃᖏᕋᕕᑦ ᓄᓇᕘᒥ  
www.travelnunavut.ca

ᐃᖏᕋᔪᓕᕆᔩᑦ ᑲᓇᑕᒥ 
www.tc.canada.ca

ᖃᐅᓱᐃᑐᑉ ᑎᓂᖃᑦᑕᓂᖓᓄᑦ 
ᑐᑭᓯᒋᐊᕐᕖᑦ 
waterlevels.gc.ca/eng/station?sid=5560

ᐊᐅᓱᐃᑐᑉ ᑎᓂᖃᑦᑕᓂᖓᓄᑦ 
ᑐᑭᓯᒋᐊᕐᕖᑦ 
waterlevels.gc.ca/eng/station?sid=6570

ᖃᐅᓱᐃᑑᒥ ᓯᓚᓕᕆᔩᑯᑦ 
weather.gc.ca/city/pages/nu-27_
metric_e.html

ᐊᐅᓱᐃᑑᒥ ᓯᓚᓕᕆᔩᑯᑦ 
weather.gc.ca/city/pages/nu-12_
metric_e.html

ᕿᑭᑕᓂ ᐃᓄᐃᑦ ᑲᑐᔨᖃᑎᒌᑦ

ᐅᖃᓚᐅᑎᖓ: 1-800-667-2742
ᖃᕆᑕᐅᔭᑯᑦ: info@qia.ca 
ᐃᑭᐊᖅᑭᕕᒃᑯᑦ: www.qia.ca

ᓄᓇᓖᑦ ᑐᑭᓯᒋᐊᕈᑎᖏᑦ

ᐊᔾᔨᖁᑎᖓ: ᐸᐅᑉ ᐳᕆᑕᓐ

ᓇᐅᑰᕆᐊᒥᒃ ᐊᕿᒃᓱᐃᓂᐊᕐᓗᓂ ᐱᐅᓂᖅᐹᖑᔪᑦ ᐊᑐᖅᖢᒋᑦ 
1:250,000 ᓄᓇᖑᐊᑦ ᑭᓯᐊᓂᓕ ᐊᑐᕐᓂᐊᖅᑕᒥᒃ ᖃᐅᔨᓇᓱᒡᓗᓂ 
ᐊᑐᖅᖢᒋᑦ ᐱᐅᓂᖅᓴᑦ 1:50,000 ᓄᓇᖑᐊᑦ. ᑕᓇ 
ᓄᓇᖑᐊᖅ ᐊᑖᓂ ᑕᑯᒃᓴᐅᔪᖅ ᒥᕐᖑᐃᓯᕐᕕᒃ. ᓇᑭᒃ ᓄᓇᖑᐊᑦ 
ᓂᐅᕕᒐᒃᓴᐅᖕᒪᖔᑕ ᓇᓂᔭᒃᓴᐅᔪᑦ ᐅᕙᓂ: nrcan.gc.ca/maps-
tools-and-publications/maps/topographic-maps/10995. 

ᓄᓇᖑᐊᑦ ᐱᔭᑎᑦ ᐅᓗᖏᑦ ᓱᓕᖃᑕᖅᑐᑦ ᑕᕗᖓ ᐊᕌᒍᒧᑦ 
ᑎᑎᕋᓯᒪᔪᒧᑦ ᓄᓇᖑᐊᒥ.

ᖁᑦᑎᖕᓂᖅᐹᖅ ᒥᕐᖑᐃᖅᓯᕐᕕᒃ ᑕᒻᒪᕇᑯᑎᓄᑦ ᐊᑐᕋᒃᓴᐅᙱᑦᑐᖅ. 
ᑐᑭᑖᑎᐊᕈᓇᖕᑐᖅ ᔨᐱᐊᔅᖑᓂᕋᑕᐅᔪᓄᑦ ᐊᑐᖅᖢᓂ ᐱᐅᓂᖅᓴᖅ 
ᑕᒻᒪᔾᔭᐃᑯᑎᒋᓗᒍ. ᐃᖃᐅᒪᓗᑎᑦ ᕚᑕᓖᓂᒃ ᐅᖁᔪᒦᑎᑎᕙᒡᓗᑎᑦ 
ᐱᐅᓂᑦᐹᖑᒐᓗᐊᑦ ᐃᓛᓂ ᐊᑐᕈᓐᓇᐃᓕᓲᖑᖕᒪᑕ. ᓇᒃᓴᖅᐸᓗᑎᓪᓗ 
ᓇᐅᑎᐅᒪᑯᑖᓂᒃ, ᕚᑕᓕᑲᓂᕐᓂᒃᐊᒻᒪ ᓄᓇᖑᐊᓂᒃ. ᐅᑭᐅᕐᑕᖅᑐᒥ 
ᓯᓚ ᐊᓯᔾᔨᖅᓴᕋᐃᒪᑦ; ᐃᖏᕋᔭᕆᐊᖃᑐᐃᓇᕆᐊᖃᕋᕕᑦ 
ᑕᑯᒃᓴᐅᓇᖏᑐᑯᑦ ᖃᖓᑐᐃᓇᖅ.

ᓄᓇᖕᖑᐊᑦ ᓇᐅᑰᕆᐊᒥᒃ ᖃᐅᔨᓴᐅᑎᑦ

ᐊᔾᔨᖁᑎᖓ: ᕋᐃᔭᓐ ᐳᕋᐃ

ᐱᔪᓇᐅᑏᑦ ᐊᑭᓕᕆᐊᓕᖏᑦ

ᐃᖏᕋᓂᐊᕈᕕᑦ ᐃᓄᐃᑦ 

ᓄᓇᖁᑎᖓᒍᑦ, ᐅᖄᓚᓗᑎᑦ 

ᕿᑭᖅᑕᓂ ᐃᓄᐃᑦ 

ᑲᑐᑦᔨᖃᑎᒌᖏᑦ ᐅᕗᖓ 

1-800-667-2742 ᐅᕝᕙᓘᓃᑦ 

ᖃᕆᑕᐅᔭᑯᑦ info@qia.ca 

ᐱᔪᓇᐅᑎᓄᑦ.

ᐊᔾᔨᖁᑎᖓ: ᕋᐃᔭᓐ ᐳᕋᐃ

ᐊᔾᔨᖁᑎᖓ: ᕋᐃᔭᓐ ᐳᕋᐃ

ᐱᔪᓇᐅᑎᑦ
ᐱᔪᓇᐅᑎᑦ ᓇᖕᒥᓂᖃᕐᓂᕐᒧᑦ (ᐊᐅᓚᕈᔾᔨᖃᑕᕐᓂᖅ, ᐊᐅᓚᕐᑎᑎᔨᐅᓂᖅ), ᑕᕆᔭᐅᓯᕆᓂᖅ 
ᐊᒻᒪ ᑮᓇᐅᔭᓕᐅᕈᑎᒋᓗᒍ ᐊᔾᔨᓕᐅᕆᖃᑦᑕᕐᓂᖅ, ᖃᐅᔨᓴᕐᓂᖅ, ᖃᖓᑕᓲᒥᒃ ᒥᑎᑦᑎᓂᖅ, 
ᕿᒪᐃᓂᐊᕐᓗᓂ ᐱᖁᑎᓂᒃ ᐅᕙᓘᓐᓃᑦ ᑕᖕᒫᖅᓯᒪᓂᐊᕐᓗᓂ, ᐊᒻᒪ ᖁᑭᐅᓯᔭᕐᓂᐊᕐᓗᓂ 
ᒥᕐᖑᐃᖅᓯᕐᕕᐅᑉ ᐃᓗᐊᓂ ᐱᓯᒪᕙᒌᕆᐊᓖᑦ ᓯᕗᓂᑲᓪᓚᖓᓂ ᒥᕐᖑᐃᖅᓯᕐᕕᒨᓚᐅᖏᓂᕐᓂ 
(ᐃᓚᖏᑦ ᐱᔪᓇᐅᑎᑦ ᐅᓗᓂᒃ 90ᓂᒃ ᐅᕙᓘᓐᓃᑦ ᐅᖓᑕᓄᑦ ᐱᓇᓱᒋᐊᖃᓲᑦ). ᖃᐅᔨᓴᕐᓂᕐᒧᑦ 
ᐱᔪᓇᐅᑎᑦ ᑐᓂᔭᐅᓱᑦ ᑭᓯᐊᓂ ᐅᑭᐅᕐᒥ ᐊᒪ ᐅᐱᕐᖔᒥ. ᑐᑭᓯᒋᐊᑲᓐᓂᕈᒪᒍᕕᑦ ᐱᔪᓇᐅᑏᑦ 
ᒥᒃᓵᓄᑦ, ᐅᖃᖅᕕᒋᓗᒋᑦ ᖁᑦᑎᖕᓂᖅᐹᖅ ᒥᕐᖑᐃᖅᓯᕐᕕᐅᑉ ᐃᖃᓇᐃᔭᖅᑎᖏᑦ.

ᐊᑭᖏᑦ
ᒥᕐᖑᐃᖅᓯᕐᕕᖕᒥ ᐊᑐᕐᓂᕐᒧᑦ ᐊᑭᓖᑎᑕᐅᓲᑦ ᒥᕐᖑᐃᖅᓯᕐᕕᓕᒫᓂ. ᑮᓇᐅᔭᐃᑦ ᑲᑎᑕᐅᔪᑦ 
ᐊᑭᓖᔾᔪᑕᐅᔪᕕᓃᑦ ᒥᕐᖑᐃᖅᓯᕐᕕᒥᒃ ᐊᑐᕐᓂᕐᒧᑦ ᒥᕐᖑᐃᖅᓯᕐᕕᖕᒥᖏᓇᓲᑦ ᑲᑎᑕᐅᓗᑎᒃ.  
ᑕᓇ ᑐᑭᓕᒃ ᒥᕐᖑᐃᖅᓯᕐᕕᖕᒧᑦ ᐳᓛᕆᐊᕈᕕᑦ ᓯᕗᓂᒃᓴᒧᑦ ᑐᕋᖔᔪᓂᒃ ᑲᑎᑎᕗᑎᑦ.

ᐅᑭᐅᖅᑕᖅᑐᒥᓄᓇᒥ ᓯᓂᒃᑕᕆᐊᖅᓯᒪᓂᖅ ᐊᒻᒪ ᐊᑭᓕᐅᑏᑦ ᐊᑐᕐᑐᑦ 
ᓄᓇᕘᒥ ᒥᕐᖑᐃᖅᓯᕐᕕᖕᓂ ᐊᑭᓕᐅᑕᐅᓲᑦ. ᐊᑭᓕᐅᑎᐅᒋᐊᓖᑦ ᐊᑭᓕᖅᑕᐅᓲᑦ 
ᐱᔭᕆᐊᖃᓚᕆᒃᑐᑦ ᑕᑕᑎᕆᐊᓖᑦ ᐊᒻᒪ ᐅᓂᒃᑲᐅᔭᐅᓗᑎᒃ ᒥᕐᖑᐃᖅᓯᕐᕕᐅᑉ 
ᒥᒃᓵᓄᑦ ᑕᕙᓂ ᐊᑭᓖᔭᕆᐊᑲᓲᑦ:

$17.75 ᐅᓗᕐᒧᑦ ᐊᑕᐅᓯᕐᒧᑦ/ᐃᓄᒃ ᐊᑕᐅᓯᕐ (ᓯᓂᒃᑕᖏᓗᓂ)

$37.00 ᐅᓄᐊᖅ ᐊᑕᐅᓯᖅ/ᐃᓄᒃ ᐊᑕᐅᓯᖅ

$256.50 ᐊᕌᒍᓕᒫᒧᑦ/ᐃᓄᒃ ᐊᑕᐅᓯᖅ 

ᐊᑭᖃᙱᑦᑐᖅ ᒪᑯᒃᑐᓄᑦ ᐊᕋᒍᖃᖅᑐᓄᑦ 17 ᑐᖔᓂ

ᑖᓇ ᐊᕋᒍᓕᒫᖅᓯᐅᑎ ᐱᐅᔪᖅ ᐅᓗᓄᑦ 6ᓄᑦ ᐅᖓᑖᓄᓘᓂᑦ ᑕᐃᑲᓂᓂᐊᕈᕕᑦ 
ᓇᓪᓕᐊᓂᑐᐃᓇᖅ ᒥᕐᖑᐃᖅᓯᕐᕕᓂ ᒫᔾᔨ 31 ᑎᑭᓚᐅᖏᓂᖓᓂ, ᐊᐅᓚᕕᒃ, ᐊᐅᔫᐃᑐᖅ, 
ᐃᕙᕝᕕᒃ, ᓇhᐊᓂ, ᖁᑦᑎᖕᓂᖅᐹᖅ, ᓯᕐᒥᓕᒃ, ᑐᒃᑐᑦ ᓄᕐᕋᐃᑦ, ᕗᓐᑐᑦ, ᖃᐅᓱᐃᑐᖅ ᐊᒻᒪ 
ᐅᒃᑯᓯᒃᓴᓕᒃ ᒥᕐᖑᐃᖅᓯᕐᕕᖏᓂᑦ.

ᑖᓇᓕ Parks Canada Discovery Pass ᐊᑐᕈᓇᖏᑐᖅ ᑕᑯᓇᓂ ᒥᕐᖑᐃᖅᓯᕐᕕᖕᓂ 
ᓄᓇᕘᒥ.

ᑕᒪᕐᒥᒃ ᒥᕐᖑᖅᓯᕐᕕᕐᒧᑦ ᐳᓛᕆᐊᖅᑐᑦ ᓄᓇᕘᒥ ᐃᓚᐅᔭᕆᐊᓖᑦ ᐱᔭᕆᐊᖃᑐᒥ ᐅᓂᑲᐅᔭᐅᓂᕐᒥᒃ 
ᒥᕐᖑᖅᓯᕐᕕᐅᑉ ᒥᒃᓵᓄᑦ ᐊᒻᒪ ᑕᑕᑎᕆᓗᑎᒃ ᐸᐃᐹᓂᒃ ᓇᓗᓇᐃᖅᓯᔪᓂᒃ ᒥᕐᖑᐃᖅᓯᕐᕕᒥᓂᐊᓂᕐᒥᓂᒃ ᐊᒻᒪ 
ᐊᑭᓖᓗᑎᒃ ᒥᕐᖑᐃᖅᓯᕐᕕᖕᒧᑦ ᐃᓯᓚᐅᖏᓂᕐᒥᓂ, ᐅᑎᕐᓂᐊᓕᕈᑎᒃ ᐸᐃᐹᒥᒃ ᑕᑕᑎᕆᓗᑎᒃ ᐊᓂᓂᕐᒥᓂᒃ 
ᓇᓗᓇᐃᖅᓯᔪᒥᒃ.

ᑕᕙᓂ ᑕᑕᑎᕆᑎᓪᓗᒋᑦ ᐅᓂᑲᐅᔭᐅᓗᑎᓪᓗ ᐅᓂᒃᑳᐅᑎᔭᐅᓗᑎᒃ ᓇᐃᑑᒐᓗᐊᒥᒃ 
ᐊᑕᕐᓇᖅᑐᒦᑕᐃᓕᒪᓂᕐᒥᒃ, ᓯᓚᐅᑉ ᒥᒃᓵᓄᑦ, ᐃᒪᐅᑉ ᐃᑎᓂᖃᓐᓂᖏᑦ ᒥᒃᓵᓄᑦ ᐃᓚᖏᓗ ᒪᑐᓯᒪᓂᖏᑕ 
ᒥᒃᓵᓄᑦ, ᒥᕐᖑᖅᓯᕐᕕᐅᑉ ᒪᓕᒐᖏᓂᒃ, ᓇᓄᕐᓂᒃ ᑕᑯᓂᕈᑎᒃ, ᓄᓇᒥ ᓇᓪᓕᐊᑦ ᑕᑯᒥᓇᕐᒪᖔᑕ, 
ᓇᐅᑰᕈᓐᓇᒪᖓᑕᓗ  ᐊᓯᖏᓂᓪᓗ.

ᐊᑐᐃᓇᐅᒋᑦ ᐅᑯᓂᖓ ᑐᓴᖅᑕᐅᔭᕆᐊᓂᖏᑦ ᑐᓂᓯᒋᐊᖃᕋᔭᕕᑦ 
ᑕᑕᑎᕆᓂᕈᕕᑦ:

•	 ᐊᑏᑦ, ᓇᑭᖔᒪᖔᖅᐱᑦ ᑐᕌᕈᑏᑦ ᐊᒻᒪ ᐅᖄᓚᐅᑏᑦ ᓇᐄᓴᐅᑎᖏᑦ ᐊᑐᓂ ᑕᒪᕐᒥᒃ ᐃᓚᐅᓂᐊᕐᑐᓕᒫᑦ;
•	 ᒪᕉᒃ ᐅᖃᕕᐅᔪᓇᖅᑑᒃ ᑐᐊᕕᕐᓇᖅᑐᖃᓯᑳᓚᖕᓂᖅᐸᑦ ᐊᑐᓂ ᐃᓚᒋᔭᐅᔪᓄᑦ;
•	 	ᒥᕐᖑᖅᓯᕐᕕᖕᒥᑦ ᐊᐅᓚᕐᓂᒃᑖᕝᓵᑕ ᐅᓗᖅ (ᑕᓇ ᐅᓗᖅ ᐊᐅᓚᓂᕆᔪᒪᔭᐃᑦ ᒥᕐᖑᐃᖅᓯᕐᕕᖕᒥᑦ);
•	 	 ᖃᖓᑕᐅᑎᕕᑦ ᑐᑭᓯᒋᐊᕈᑎᖏ; (ᓇᓕᐊᑦ ᖃᖓᑕᓲᑰᓚᕐᒪᖔᖅᐱᑦ ᐅᓗᖓᓗ, ᐃᑲᕋᖓ)
•	 	ᐊᖏᔫᑏᑦ ᐱᖁᑎᒋᔭᑎᑦ (ᓲᕐᓗ ᐊᑕᐅᓯᖅ ᐆᔭᐅᔭᖅ ᑐᐱᖅ ᒪᕉᖕᓂ ᐃᓄᖃᕈᓐᓇᖅᑐᖅ, ᒪᕉᒃ 

ᐊᐅᐸᔪᒃᑑᒃ ᐅᓂᐊᒑᒃ ᖃᒧᑕᐅᔮᒃ, ᐊᑕᐅᓯᖅ ᑐᖑᔪᖅᑕᖅ ᐊᒻᒪ ᐊᑕᐅᓯᖅ ᐊᐅᐸᖅᑐᖅ ᓇᖕᒪᒑᒃ). 
ᑭᑯᓄᓗ ᓴᓇᔭᐅᓯᒪᖕᒪᖔᑕ ᓇᓗᓇᐃᖅᓗᒋᑦ ᐊᔪᕐᓇᖏᐸᑦ

•	 ᐅᖄᓚᐅᑎᑎᑦ ᐅᖄᓚᔭᐅᔪᒃᓴᖅ(ᓴᐃᑦ) ᓇᓗᓇᐃᕐᓗᒋᑦ; ᐊᒻᒪ
•	 ᓇᓗᓇᐃᖅᓯᒪᔪᑦ ᐃᖏᕋᓂᐊᖅᑕᓯ ᑎᑎᕋᖅᓗᒋᒃ ᖃᓄᐃᓕᐅᕐᓂᐊᕐᒪᖔᓯᓗ ᐊᒻᒪ ᐊᖁᑎᒋᓂᐊᕐᑕᓯ. 

ᐸᐃᐹᒥᒃ ᑕᑕᑎᕆᓂᖅ ᒥᕐᖑᐃᓯᕐᕕᒦᓂᐊᕐᓂᕐᓂᒃ
•	 ᐅᖃᖃᑎᒋᓗᒋᑦ ᖁᑦᑎᖕᓂᖅᐹᖅ ᒥᕐᖑᐃᖅᓯᕐᕕᐅᑉ ᐃᖃᓇᐃᔭᕐᑎᖏᑦ ᑎᑭᕝᕕᒃᓴᕕᑦ ᓯᕗᓂᑲᓪᓚᖓᒍᑦ, 

ᐊᕿᒃᓱᐃᖃᑎᒋᓗᒋᑦ ᖃᖓᑯᑦ ᐊᒻᒪ ᓇᒥ ᑲᑎᑐᓇᕋᔭᒪᖔᖅᐱᒋᑦ ᐸᐃᐹᓂᒃ ᑕᑕᑎᕆᔭᖅᑐᖅᓗᑎᑦ 
ᐊᒻᒪ ᑐᑭᓯᒋᐊᕈᑎᓂᑦ ᐅᓂᑲᐅᔭᐅᕕᒃᓴᕐᓂᒃ.

•	 ᐊᖀᓯᒪᓗᑎᑦ ᐃᒪᖄ ᐃᑲᕌᖕᓂᒃ ᒪᕉᖕᓂᒃ ᒥᕐᖑᐃᖅᓯᕐᕕᐅᑉ ᑎᑎᕋᕐᕕᖓᓂᓐᓂᒃᓴᖅ ᐸᐃᐹᓂᒃ 
ᑕᑕᑎᕆᓗᑎᑦ ᐊᒻᒪ ᐅᓂᑲᐅᑎᔭᐅᓗᑎᑦ, ᐊᑭᓖᓗᑎᓪᓗ ᒥᕐᖑᐃᖅᓯᕐᕕᒥᐃᓯᖅᓯᒪᓂᒻᒧᑦ 
ᐊᑭᓕᐅᑎᖏᓂᒃ. ᖃᖓᑕᓲᓕᕆᔨᑯᑦ ᓵᑕᕐᕕᒋᓂᐊᖅᑕᑎᑦ ᐊᐱᕆᓗᒋᑦ ᑎᑭᕕᒃᓴᕐᓂᒃ 
ᐱᕕᒃᓴᖃᑎᐊᖁᓗᑎᑦ ᐸᐃᐹᓂᒃ ᑕᑕᑎᕆᓗᑎᑦ ᐊᒻᒪ ᐅᓂᑲᐅᑎᔭᐅᓗᑎ ᐊᑭᓕᕆᐊᖃᑕᑎᓗ 
ᐊᑭᓕᖅᓗᒋᑦ.

ᕐᖑᐃᖅᓯᕐᕕᖕᒥᑦ ᐊᐅᓚᓕᕈᕕᑦ ᑕᑕᑎᕆᓂᖅ
•	 ᐃᑲᕋᐃᑦ 24 ᓈᒃᐸᑕ ᒥᕐᖑᐃᖅᓯᕐᕕᒦᓂᕆᔭᕕᑦ, ᐅᐸᒡᓗᒋᑦ ᒥᕐᖑᐃᖅᓯᕐᕕᒃ ᑲᓇᑕᒥ ᑎᑎᕋᖅᕕᖓ 

ᑕᐃᒃᑯᕕᐅᕆᑦᒥ (Tanquary Fiord) ᑕᑕᑎᕆᔭᖅᑐᕐᓗᑎᑦ ᐸᐃᐹᓂᒃ ᒥᕐᖑᐃᖅᓯᕐᕕᒦᓂᑦ 
ᐱᔭᕇᖕᓂᖓᓂᒃ. ᐅᐸᒍᑎᔪᓇᖏᒃᑯᕕᑦ, ᐅᖄᓚᕕᒋᓗᒍ ᑲᓇᑕᒥ ᒥᕐᖑᐃᖅᓯᕐᕕᐅᑉ ᑎᑎᕋᖅᕕᖓ 
ᐃᖃᓗᖕᓂᑦ. ᐃᖃᓇᐃᔭᕐᓇᐅᖏᑎᓗᒍ , ᓂᐱᓕᐅᕈᓐᓇᖅᑕᑦ ᓇᓗᓇᐃᖅᓯᓗᑎᑦ ᐃᓚᒋᔭᑎᓪᓗ 
ᒥᕐᖑᐃᖅᓯᕐᕕᒥᓂᕆᔭᓯᓐᓂᖅ ᐱᔭᕇᖅᓯᓂᕐᓂᒃ.

•	 ᓇᓗᓇᐃᖅᓯᖏᑯᕕᑦ 24 ᐃᑲᕋᐃᑦ ᐃᓗᐊᓂ ᒥᕐᖑᐃᖅᓯᕐᕕᒥᑐᓃᕐᓂᕐᓂᒃ ᖃᐅᔨᓴᖅᑕᐅᔭᕆᐊᖃᓕᕋᔭᕐᒪᑦ 
ᒥᕐᖑᐃᖅᓯᕐᕕᒥᐅᑦ ᐃᑲᓇᐃᔭᖅᑎᖏᓄᑦ.

ᓇᓗᓇᐃᖅᓯᔪᑏᑦ ᑎᑭᓂᕐᓂᒃ ᐊᐅᓚᕐᓂᕐᓂᒃᓗ

ᐊᔾᔨᖁᑎᖓ: ᒥᑉᖑᐃᓯᕐᕕᓕᕆᔩᑦ ᑲᓇᑕᒥ

ᐊᔾᔨᖁᑎᖓ: ᕋᐃᔭᓐ ᐳᕋᐃ

ᐊᔾᔨᖁᑎᖓ: ᕋᐃᔭᓐ ᐳᕋᐃ

ᑰᒃᑯᑦ ᐃᑳᑲᑦᑕᕐᓂᖅ ᐊᑕᕐᓇᕐᓂᐹᖑᖃᑕᐅᔪᖅ ᐳᓚᕋᖅᑎᓄᑦ ᐊᐅᔭᒃᑯᑦ. ᑰᒐᓛᑦ ᐊᒻᒪ ᑰᑦ 
ᖁᑦᑎᖕᓂᖅᐹᖅ ᒥᕐᖑᐃᖅᓯᕐᕕᖓᓂ ᓯᕐᒥᓂᑦ ᑰᓲᑦ, ᑕᐃᒪᖓᓂᑦ ᐃᒪᐅᑉ ᐃᑎᓂᖓ ᐊᒻᒪ 
ᑰᓂᖓ ᐊᓯᔾᔨᖃᑕᕐᒪᑦ ᐅᓘᑉ ᐃᓗᐊᓂ ᐊᒻᒪ ᖃᐅᑕᒫᑦ ᐊᔾᔨᒋᔪᓂᖅᑲᑕᖅᖢᒍ. ᐅᓗᐃᑦ 
ᓱᕐᓗ ᐃᖏᕋᕙᓕᐊᑎᓪᓗᒍ, ᓯᕐᒥᑦ ᐊᐅᒃᐸᓕᐊᖕᒪᑕ ᓯᓚ ᐅᖂᓯᔭᕌᖓᑦ ᑰᑦ ᑰᒐᓛᓪᓗ 
ᑰᖕᓂᖏᑦ ᓴᖏᒃᑎᐹᓕᓲᖅ ᐊᒻᒪ ᐃᑎᒡᓕᕚᓕᖅᐸᒃᖢᑎᒃ. ᒪᖁᒃ (ᓯᓚᓗᒃ) ᐊᒃᑐᐃᔪᓇᕐᒥᔪᖅ 
ᑰᑦ ᐊᒻᒪ ᑰᒐᓛᑦ ᑰᖕᓂᖏᓂᒃ ᖃᖓᑐᐃᓇᖅ ᐅᓘᑉ ᐃᓗᐊᓂ. ᑖᑯᐊ ᐃᑳᕋᓱᖕᓂᕐᒥ ᑰᖕᓂᑦ 
ᓇᓗᓇᕈᑎᓲᑦ ᐊᓯᓕᖃᑕᕐᓂᖏᓄᑦ. ᐊᑐᐃᓇᐅᒋᐊᖃᑐᖅ ᐅᑕᕿᔭᕆᐊᖃᓂᕈᕕᑦ ᐃᒪᐃᑦ 
ᐃᑎᓗᐊᖅᐸᑕ ᐃᖃᕋᓄᑦ ᐅᕙᓘᓐᓃᑦ ᐅᓗᓄᑦ ᓯᓚ ᐅᖂᑎᓗᒍ ᐅᕙᓗ ᓯᓚᓗᒃᑎᓗᒍ.

ᖁᑎᖕᓂᖅᐹᖅ ᒥᕐᖑᐃᖅᓯᕐᕕᒃ ᒪᑐᓯᒪᑲᐃᓇᕆᐊᖃᖃᑕᕐᓯᒪᔪᖅ ᔫᓚᐃ ᕿᑎᖓᓂ 
ᐊᒪ ᐊᒐᓯ ᐱᒋᐊᕐᓂᖓᒍᑦ, ᐳᓚᕋᖅᑎᓂᒃ ᐊᑕᕐᓇᖅᑐᒦᑐᖃᖅᓯᒪᖕᒪᑦ ᖁᑦᑎᖕᓂᖅᐹᖅ 
ᒥᕐᖑᐃᖅᓯᕐᕕᖓᓂ ᐃᑎᓗᐊᕐᓂᖓᓄᑦ ᐱᔾᔪᑎᒋᓗᒍ. ᐃᓕᖁᓯᒥᓂᒃ ᓯᓚ ᐅᖂᓂᖅᓴᐅᑎᓗᒍ  
ᑰᖕᓂᖅᓴᐅᓕᓂᖏᓄᑦ ᐊᒻᒪ ᐃᑎᒡᓕᓯᒪᓂᖏᓄᑦ ᐊᑯᓂᐅᓂᖅᓴᖅ ᐃᓕᖁᓯᕆᓲᒥᓂᑦ. 
ᒥᕐᖑᐃᖅᓯᕐᕕᐅᑉ ᐃᒪᖓ, ᐃᓚᒋᓪᓗᒋᑦ ᓯᕐᒦᑦ ᐊᒻᒪ ᑰᒃᑯᑦ ᐃᑳᕆᐊᓖᑦ ᐱᓱᖕᕕᐅᖃᑕᖅᑐᖅ 
ᐊᖁᑎᖏᓂ ᐊᑕᕐᓇᖅᓯᓂᖓᓄᑦ. 

ᐳᓚᕋᖅᑏᑦ ᐊᑕᕐᓇᖅᑐᒥᑕᐃᓕᓂᖏᑦ ᐱᓛᕆᒐᑎᒍᑦ. ᖃᐅᔨᒪᒐᑕ ᖁᑎᒃᑐᒧᖓᐅᓂᖅ 
ᐊᑭᑐᔪᐊᓘᖕᒪᑦ “ᐊᐅᓚᖅᕕᒋᓯᒪᔭᓂ ᖁᕕᐊᓇᕐᓂᖅᐹᖅ” ᐊᒻᒪ ᐃᑲᔪᕈᒪᓗᑕ ᐃᓕᖕᓂᒃ 
ᐅᒍᐊᓇᖅᑐᖃᖁᓇᒍ ᐋᓂᖅᑐᖃᖅᓂᖅᐸᑦ ᐅᕙᓗ/ᐊᐃᔭᐅᔭᕆᐊᖃᓯᑳᓚᖕᓂᖅᐸᑦ. 
ᖃᐅᔨᒋᐊᕐᕕᒋᑭᑦ ᖁᑦᑎᖕᓂᐹᖅ ᒥᕐᖑᐃᖅᓯᕐᕕᒃ ᐃᖃᓇᐃᔭᕐᑎᖏᓄᑦ ᑭᓱᑐᐃᓇᕐᓂᒃ 
ᐊᐱᖁᑎᒃᓴᖃᕈᕕᑦ.

ᑰᒃ ᐊᑕᕐᓇᕐᓂᖏᑦ

ᐸᕐᓇᒃᓯᒪᔭᖃᓪᓗᓯ ᐅᑕᖅᑭᐊᖃᓐᓂᒻᒥᒃ ᐃᒪᖅᑯᓗᐊᖅᑎᓪᓗᒍ 

ᐃᖃᕐᕋᒐᓴᓐᓄᑦ ᐅᓪᓗᓄᓪᓘᓐᓃᑦ ᐅᖅᑰᑎᓪᓗᒍ ᓯᓚᕈᔫᑎᓪᓗᒍᓗ.

ᐊᔾᔨᖁᑎᖓ: ᒪᐃᑯ ᕼ. ᑕᐃᕕᔅ

ᐊᔾᔨᖁᑎᖓ: ᕗᕋᑦ ᓚᒥᐅ

ᑰᖕᒥᒃ ᐃᑳᕋᓱᒡᓗᓂ ᐃᑲᔫᑏᑦ

ᑕᒪᕐᒥᒃ ᑰᑦ ᐊᒻᒪ ᑰᒐᓛᑦ 
ᓇᖏᐊᕐᓇᖅᑐᑦ. ᐃᓚᖏᑦ ᑰᑦ 
ᐃᑳᒐᒃᓴᐅᖏᑐᐃᓇᕆᐊᓖᑦ 
ᐃᓚᒋᔭᓯ ᐃᓚᖏᓄᑦ. ᐊᑐᐃᓇᐅᓗᓯ 
ᐊᓯᒍᕆᐊᖃᕈᓯ ᐅᕙᓗ 
ᐅᑎᕆᐊᖃᕈᓯ. ᑐᑭᓯᒋᐊᑲᓂᕈᒪᒍᕕᑦ, 
ᑯᖕᓂᒃ ᐃᖄᕐᓂᐅᑉ ᒥᒃᓵᓄᑦ 
ᐊᑕᕐᓇᖏᑐᑯᑦ, ᐃᓱᒪᒋᔪᓇᖅᑕᐃᑦ 
ᐃᓕᓂᐊᓂᖅ ᐃᑳᕋᓱᐊᓂᕐ ᐃᒪᑯᑦ 
ᓱᑲᔪᒃᑯᑦ ᐊᐅᓚᓚᐅᖕᓂᕐᓂ.

ᐊᔾᔨᖁᑎᖓ: ᒪᐃᑯ ᕼ. ᑕᐃᕕᔅ

ᐊᑐᕐᓂᐊᖅᑕᑎᑦ ᐃᓱᒪᒋᓗᒋᑦ

ᑲᒦᑦ
ᐱᓱᒎᑏᑦ ᐊᕿᑐᑦ ᐃᓯᒐᐅᔭᐃᑦ ᐊᑖᖃᖅᓗᑎᑦ ᐃᑦᔪᔪᓂᒃ ᐱᐅᓂᖅᐹᑦ ᐱᓱᒍᑎᒋᓗᒋᑦ 
ᐅᔭᕋᒃᑎᒍᑦ ᐱᓱᓲᔭᕐᓂᐊᕐᓗᓂ ᐃᓯᒐᖅᑎᑦ ᐸᓂᕐᑐᒥᑎᓂᐊᕐᑕᖏᑦ ᐃᒪᑰᖃᑕᕈᕕᑦ ᐊᒻᒪ 
ᐊᓕᕐᓯᑎᑦ ᐸᓂᕐᓗᑎᒃ.

ᐱᓱᒍᑎᑯᑖᑦ
ᐱᓱᒃᖢᓂ ᐱᓯᒪᓪᓗᓂ ᑕᑭᔪᒥᒃ ᕿᔪᖕᒥᒃ ᐅᕙᓗ ᓴᕕᕋᔭᖕᒥᒃ ᐱᐅᔪᖅ ᖃᐅᔨᓴᐅᑎᒋᓗᒍ 
ᐃᒪᐅᑉ ᐃᑎᓂᖓᓂᒃ ᐃᑳᕋᓱᒃᖢᓂ ᑰᖕᒥᒃ ᐊᒻᒪ ᐅᕈᔾᔭᐃᒃᑯᑎᒋᓗᒍ ᐃᑲᖅᖢᓂ.

ᐃᑳᕋᓱᒍᒪᒍᕕᑦ

ᐃᓚᐅᔪᑦ ᐱᔪᓴᕐᓂᖏᑦ
ᐃᓚᒋᔭᓕᒫᑦ ᐃᑳᕋᓱᒍᒪᒍᑎᒃ ᖃᐅᔨᓴᑦᑎᐊᖄᓗᓂ ᐊᑕᕐᓇᕐᓂᖓ ᑐᑭᓯᐅᒪᓗᒍ. ᐊᔪᕐᓂᖅᓴᐃᑦ 
ᐃᓱᒪᒋᓂᕐᓴᐅᓗᒋᑦ.

ᖃᖓᒃᑯᒃ ᐱᒋᐊᕐᕕᒃᓴᖅ
ᐊᑐᐃᓇᐅᓗᓂ ᐅᑕᕿᔭᕆᐊᖃᓂᖅ ᐃᖃᕋᓄᑦ ᐅᕙᓘᓐᓃᑦ ᐅᓗᓄᑦ ᐃᑎᓂᖓ 
ᓈᒪᒃᓯᒃᐸᑦ ᐃᓚᒌᒃᑐᓄᑦ ᑕᒪᐃᓄᑦ ᐊᑦᑕᓇᖏᓗᓂ ᐃᑳᕈᓇᕐᓯᖁᓗᒋᑦ. ᓯᓚ ᐅᖂᑎᓗᒍ 
ᐃᑲᓂᖅᐹᖑᓱᑦ ᐊᑯᓂᖓᓂ 2:00 ᐅᓛᒃᑯᑦ ᐊᒪ 7:00 ᐅᓛᒃᑯᑦ. ᓯᓚᓗᖅᔪᐊᕐᑎᓗᒍ ᑰᖏᑦ 
ᐃᑎᖕᓕᕙᓕᐊᔪᓇᖅᑐᑦ ᐃᑲᕋᒐᓴᖕᓄᑦ.

ᐃᓂᒋᔭᐃᑦ 
ᐃᑳᒐᕐᓂᕐᓂᐹᖑᔪᒥᒃ ᕿᓂᕐᓗᓂ ᐊᑕᕐᓇᖏᓂᐹᖑᔪᒥᒡᓗ, ᐃᖃᐅᒪᓗᓂ ᐃᑳᕝᕕᒃᓴᐃᑦ 
ᐊᓯᓕᕈᓐᓇᕐᒪᑕ ᖃᖓᑐᐃᓇᖅ ᐅᑯᐊ ᐃᓱᒪᒋᓗᒋᑦ:

ᐃᒪᐅᑉ ᐃᑎᓂᖓ: ᑰᑉ ᐊᕙᓗᖓᐅᕐᓂᖏᑦ ᐃᑲᓐᓂᕐᓴᐅᓲᑦ ᐊᑕᐅᓯᓕᖃᖓᔪᓂᑦ.

ᐃᒪᐅᑉ ᓱᑲᓕᓂᖓ: ᒪᓂᕋᐅᓂᖅᒦᑐᑦ ᑰᖕᓂᖓ ᓱᒃᑲᐃᓂᕐᓴᐅᓲᑦ ᓯᕕᖓ)ᓂᕐᓂᑦ.

ᐊᑕᕐᓇᖅᑐᑦ: ᑰᑉ ᓯᓇᔾᔪᖏᑦ (ᓯᓂᖏᑦ): ᖃᖓᑕᓂᖃᑐᐃᓇᕆᐊᓖᑦ ᑲᑕᑳᓚᒍᓇᖅᖢᑎᒡᓗ.

ᐃᒪᖓᒍᑦ: ᐃᒪᖅ ᐃᓱᖅᑎᓗᒍ ᐃᑎᓂᖓ ᓇᓗᓇᓲᖑᔪᖅ, ᐅᔭᕋᐃᑦ ᐊᒃᓴᓗᑲᓲᑦ 
ᐊᒻᒪ ᐃᓯᒐᐃᑦ ᐅᕈᐊᖅᓯᑳᓚᒍᓇᖅᖢᑎᒃ.

ᑰᑉ ᐃᖏᕋᓂᖓ: ᐅᔾᔨᖅᓱᕆᐊᓖᑦ ᖁᕐᓗᕐᓃᑦ, ᐃᑎᓃᑦ ᐊᒻᒪ ᑕᕆᐅᒻᒧᑦ 
ᐊᑯᐋᒋᓱᖏᑦ, ᐊᓯᖏᓗ.

ᐃᑳᕋᓱᒡᓗᓂ ᐊᑕᖅᓇᖅᑐᒥᑕᐃᓕᓂᖅ ᐊᑐᒐᒃᓴᖏᑦ

•	 ᓇᖕᒪᒃᑕᐃᑦ ᐅᖁᒪᐃᑎᓗᒍ ᐃᑳᕋᓱᒃᖢᓂ ᐊᔪᕐᓇᖅᓂᖅᓴᖅ; ᐃᑳᓚᐅᑲᒡᓗᑎᑦ ᓇᖕᒪᒐᐃᑦ 
ᓇᖕᒪᖏᓗᒍ ᖃᐅᔨᓴᕐᖢᑎᑦ ᐅᕙᓘᓐᓃᑦ ᐃᓚᒋᔭᕐᓄᑦ ᓴᖏᓂᖅᓴᒧᑦ ᐅᖁᒪᐃᑐᑦ 
ᓇᖕᒪᒃᑕᐅᖔᓗᑎᒃ.

•	 ᓇᖕᒪᒃᓗᑎᑦ ᐃᑳᓕᕈᕕᑦ, ᕿᓚᕈᔮᖅᓯᒪᓗᒋᑦ ᕿᑎᖕᓃᑐᖅ ᐊᒻᒪ ᓴᒡᕕᖕᓃᑐᖅ ᕿᓚᕈᑎᑦ 
ᓇᖕᒪᒐᐃᑦ ᐱᑲᐅᑐᕈᓇᖁᓪᓗᒍ ᐃᒪᐅᑉ ᐊᑖᓂ ᐊᔪᖏᓐᓂᕈᕕᑦ.

•	 ᑰᖕᒥ ᐊᒡᒍᒧᑦ ᓵᖓᓗᑎᑦ, ᐃᖏᕋᓂᖅ ᒪᓕᒡᓗᒍ ᐊᒻᒪ ᐊᔭᐅᐱᐊᒥᒃ ᐊᑐᕐᓗᑎᑦ 
ᐅᕈᑕᐃᓕᔾᔪᑎᒋᓗᒍ.

•	 ᐃᓱᒪᒋᓗᒋᑦ ᐃᓚᒋᒡᓗᑎᒃ ᓱᕐᓗ ᓯᕗᓕᖅᐹᖑᔪᖅ ᖁᓕᖅᐹᖑᓗᓂ ᑭᖑᓕᖏᑦ 
ᐃᓂᖏᑎᒍᑦ ᒪᓕᒃᑎᒌᒡᓗᑎᒃ ᐃᒥᖕᓄᑦ ᐃᑲᔪᖅᑎᒌᒡᓗᑎᒃ.

ᐅᖃᐅᓯᕆᕙᓪᓗᒋᑦ ᓇᓄᐃᑦ 

ᑕᑯᔭᓯ, ᑐᒥᖏᑦ ᐅᔾᔨᕐᓇᖅᐸᑦ 

ᓇᓄᖅᑕᖃᑐᕕᓂᖅ 

ᖁᑎᖕᓂᖅᐹᖅ ᒥᕐᖑᐃᖅᓯᒃᕕᐅᑉ 

ᐃᖃᓇᐃᔭᖅᑎᖏᑦ 

ᑐᓴᖅᑎᓪᓗᒋᑦ ᐅᖃᓚᐅᑎᒃᑯᑦ 

ᖁᒻᒧᒃᑎᑕᐅᓯᒪᔪᒃᑯᑦ ᑕᓚᕗᒃᑯᑦ.

ᐊᔾᔨᖁᑎᖓ: ᒥᑉᖑᐃᓯᕐᕕᓕᕆᔩᑦ ᑲᓇᑕᒥ

ᓇᓄᐃᑦ
ᖁᑦᑎᖕᓂᕐᐹᑉ ᒥᕐᖑᐃᖅᓯᕐᕕᖓᑦ ᓇᓄᕐᓂᒃ ᑕᑯᒐᔪᓇᖏᑐᖅ. ᑭᓯᐊᓂ, ᒥᕐᖑᐃᖅᓯᕐᕖᑦ 
ᓇᓄᖃᑐᒦᒪᑕ ᑕᐃᒪᐃᒪᑦ ᓇᓄᐃᑦ ᖃᖓᑐᐃᓇᖅ ᑕᑯᒃᓴᕈᑐᐃᓇᕆᐊᓖᑦ ᐊᒻᒪ ᓇᒥᑐᐃᓇᖅ, 
ᓯᕐᒥᓂᓘᓐᓃᑦ. ᐃᓄᐃᑦ ᐅᓄᕐᓂᖅᓴᐅᒃᐸᑕ ᐃᓚᒋᔭᑎᑦ, ᓇᓄᕐᒥᒃ ᑕᑯᒐᔭᖏᓂᕐᓴᐅᕗᓯ. ᐃᓄᐃᑦ 
ᑲᑎᖓᔪᑦ 9ᖑᔪᕐᓇᖅᑐᑦ .

ᑐᑭᓯᒋᐊᑲᓐᓂᕈᒪᒍᕕᑦ, ᐅᖃᕝᕕᖃᕈᓇᖅᑐᑎᑦ ᖁᑎᖕᓂᐹᑉ ᒥᕐᖑᐃᖅᓯᕐᕕᐅᑉ 
ᐃᖃᓇᐃᔭᕐᑎᖏᓂᒃ, ᐅᖃᓕᒫᕐᓗᑎᓘᓐᓃᑦ ᐊᑕᕐᓇᖅᑕᐃᓕᓂᖅ ᓇᓄᖃᖅᑐᒥ ᓄᓇᒥ 
ᐅᖃᓕᒫᒐᖕᓂ ᐊᒻᒪ ᑕᕆᔭᒐᒃᓴᖅᑕᖃᕐᒥᔪᖅ “ᓇᓄᐃᑦ” ᑎᑎᕋᕐᕕᖓᓂ ᒥᕐᖑᐃᖅᓯᕐᕕᑦ ᑲᓇᑕᒥ 
ᐅᕙᓘᓐᓃᑦ ᐅᕙᓂ ᑕᑯᒋᐊᕈᓇᕐᒥᔭᑦ: www.kodiakcanada.com/collections/bear-
safety-videos/products/polar-bears-a-guide-to-safety-dvd.

ᐃᓱᒫᓘᑎᖃᕈᕕᑦ ᓇᓄᕐᓂᒃ ᐅᕙᓘᓐᓃᑦ ᖃᐅᔨᒪᖏᑯᕕᑦ ᖃᓄᐃᓕᐅᕆᐊᒃᓴᖅ ᓇᓄᕐᒥ ᑕᑯᒍᕕᑦ, 
ᐃᓱᒪᒋᔪᓇᖅᑕᐃᑦ ᐃᓚᒌᒃᑐᓂ ᐃᓚᒋᔭᐅᒋᐊᒃᓴᖅ. ᑲᒪᔩᑦ ᖃᐅᔨᒪᑎᐊᖅᑐᑦ ᐃᓕᓯᒪᓪᓗᑎᓪᓗ 
ᓇᓄᖃᖅᑐᒥ ᓄᓇᓂᒃ. ᐊᑭᓖᓂᐊᕈᕕᑦ ᑲᒪᔨᒃᓴᒥᒃ, ᐊᐱᖅᓱᖅᓗᒍ ᖃᐅᔨᒪᓂᖏᓐᓂᒃ, ᖃᓄᖅ 
ᓇᓄᖃᖅᑐᑰᑕᐃᓕᔪᓇᒪᖔᑕ ᐊᒻᒪ ᖃᓄᐃᓕᐅᕋᔭᕐᒪᖔᑕ ᓇᓄᕐᒥᒃ ᑕᑯᑳᓚᖕᓂᕈᑎᒃ.

ᐊᓯᖏᑦ ᐅᒪᔪᐃᑦ
ᖁᑎᖕᓂᖅᐹᖅ ᒥᕐᖑᐃᖅᓯᒃᕕᖕᒥ ᐃᓄᖕᓂᒃ ᑕᑯᒐᔪᖏᒪᑕ ᓂᔾᔪᑎᖏᑦ ᑲᑉᐱᐊᓱᖏᑐᐃᓇᕆᐊᓖᑦ. 
ᐃᖃᐅᒪᓗᑎᓪᓗ ᒪᓕᒐᕐᓂᒃ ᓱᕋᐃᓂᐅᖕᒪᑦ ᐅᒪᔪᓂᒃ ᐊᒃᑐᐃᔭᕆᐊᒃᓴᖅ, ᓂᕆᑎᑎᔭᕆᐊᒃᓴᖅ 
ᐅᕙᓘᓐᓃᑦ ᐅᐃᕆᓵᕆᔭᕆᐊᒃᓴᒃ ᐅᒪᔪᓂᒃ ᒥᕐᖑᐃᖅᓯᕐᕕᖕᒥ. ᐅᔾᔨᖅᓱᑎᐊᕆᑦ 
ᓄᔪᐄᓯᕆᐊᕈᓐᓇᖅᖢᑎᒃ ᓂᔾᔪᑎᑦ ᓱᕐᓗ “ᓄᔪᐋᙱᑦᑐᑦ” ᐅᕝᕙᓗ “ᐃᖅᓯᓇᖅᑰᔨᖏᒃᑯᑎᒃ”.

ᑎᕆᒐᓂᐊᑦ ᐊᒪᕈᐃᓪᓗ ᐱᖦᖤᖏᓴᕈᓇᕐᒪᑕ. ᖁᑦᑎᖕᓂᖅᐹᖅ ᒥᕐᖑᐃᖅᓯᒃᕕᖕᒥ, ᐃᓄᖕᓂᒃ 
ᓱᖏᐅᖓᖏᒪᑕ ᐅᐸᒍᑎᑐᐃᓇᕆᐊᓖᑦ ᓄᔪᐄᓯᓪᓗᑎᒃ ᖃᒡᓕᓗᐊᖅᑕᐃᓕᒪᓗᒋᑦ 30 ᒦᑕᓂᒃ 
ᐅᖓᓯᖕᓂᖃᕆᐊᕐᓗᑎ ᐅᒪᔪᓐᓂᑦ. ᑎᖕᒥᐊᑦ ᐅᒪᔪᐃᓗ ᖃᐅᔨᓴᕐᒪᑕ ᐊᒻᒪ ᐃᒥᓂᕆᒃᑲᐅᓗᑎᒃ. 
ᓂᕿᓂᒃ ᑕᑯᒍᑎᒃ ᓇᒥᑐᐃᓈᖅᑐᓂᒃ ᓂᕆᓲᖑᔪᑦ ᕿᒪᑯᓂ ᓱᕋᒃᑎᕆᔭᖦᖢᑎᒃ 
ᐊᑐᖏᖅᓯᒪᑎᐊᖏᑐᓂᒃ. ᐸᖅᑭᑦᑎᐊᕐᓗᒋᑦ ᐱᖁᑎᓯ ᐅᒪᔪᓄᑦ ᐱᔭᐅᒐᔭᖅᖂᔨᔪᑦ (ᓲᕐᓗ, 
ᓂᖀᑦ, ᐊᓯᖏᓗ, ᐊᒃᑕᑯᐃᑦ) ᐴᖅᑲᖅᓯᒪᑎᐊᕐᓗᒋᑦ. ᐅᒥᖕᒪᐃᑦ ᓱᕐᔪᒋᐊᔭᒪᑕ ᐃᓄᖕᓂᒃ 
ᖃᒡᓕᔭᐅᓗᐊᕌᖓᒥᒃ. 200ᒥᑕᓂᒃ ᐅᖓᓯᒋᕙᒡᓗᒋᑦ ᐅᔾᔨᕆᑎᐊᕐᓗᒋᓪᓗ ᖃᓄᐃᓕᕙᓕᐊᓂᖏᑦ.

ᐆᒪᔪᓐᓄᑦ ᐊᑕᕐᓇᖅᑐᒦᑕᐃᓕᓂᖅ

ᐊᔾᔨᖁᑎᖓ: ᒥᑉᖑᐃᓯᕐᕕᓕᕆᔩᑦ ᑲᓇᑕᒥ

ᖁᑎᖕᓂᐹᖅ ᒥᕐᖑᐃᖅᓯᕐᕕᒃ ᐅᑭᐅᖅᑕᖅᑑᑉ ᒪᖁᒐᔪᙱᑦᑑᕗᖅ – ᓂᒡᓚᓱᒃᑐᖅ 
ᖃᐅᓯᕐᓂᖃᓗᐊᕋᓂ. ᐅᑭᐅᖏᑦ ᓂᒡᓚᓱᒃᑐᐋᓗᐃᑦ ᑲᓇᑕᒥ ᓂᒡᓚᓱᖕᓂᖅᐹᒥᖃᑕᐅᔪᖅ. 
ᐃᒡᓗᐊᒍᓗ ᐊᐅᔭᖏᑦ ᓇᐃᑲᓗᐊᖅᖢᑎᒃ ᐅᖂᔪᓇᖅᑐᖅ ᐱᓗᐊᖅᖢᓂ ᑕᓯᐊᓘᑉ (Lake 
Hazen) ᖃᓂᒋᔭᖓᓂ. ᑕᕆᐅᕐᒧᑦ ᖃᓂᓐᓂᖅᓴᐃᑦ ᒥᕐᖑᖅᓯᕐᕕᖕᒥ ᓂᒡᓚᓱᖕᓂᖅᓴᐅᓗᑎᒃ 
ᐊᒻᒪᓗ ᒪᖁᒃᑕᐅᓂᖅᓴᐅᓗᑎᒃ ᓄᓇᑐᐃᓇᖓᓂᑦ. ᒥᕐᖑᐃᖅᓯᕐᕕᖕᒥ ᐊᓄᕌᒐᔪᓗᐊᖏᑐᖅ, 
ᑭᓯᐊᓂ ᓯᕐᒥᖃᖅᑑᑉ ᖃᖓᓂ. ᖃᐅᒪᐃᓇᓲᖅ ᐅᓪᓗᓕᒫᖅ ᐱᒋᐊᖅᖢᒍ ᒪᐃᒥ ᐊᒐᓯᒧᑦ 
ᐊᒻᒪ 24ᓂ ᐃᑲᕋᓂᒃ ᑖᖏᓇᓱᖑᓗᓂ ᓄᕕᐱᕆᒥᑦ ᕕᕗᐊᕈᒧᑦ.

ᓯᓚ ᐅᑭᐅᖅᑕᖅᑐᒥ ᐊᓯᔾᔨᖅᓴᕋᐃᑐᖅ ᐊᒻᒪ ᖁᑦᑎᖕᓂᖅᐹᖅ ᒥᕐᖑᐃᖅᓯᕐᕕᖕᒥ 
ᑕᐃᒪᐃᑐᐃᓐᓇᖅᖢᓂ. ᓯᓚᖓ ᐊᓯᔾᔨᑲᓚᖕᓂᖓ ᐊᔨᒋᔪᓂᖅᑎᑎᔪᓇᕐᒪᑦ 
ᓂᑦᑕᐃᓕᓗᓂᓘᓐᓃᑦ ᓂᒡᓚᕐᓗᓂᓘᓐᓃᑦ ᐅᓗᓄᑦ ᖃᓯᑲᓚᖕᓄᑦ. ᐸᕐᓇᒃᓯᒪᔭᕆᐊᖃᕐᒥᔪᖅ 
ᐊᐱᔪᓇᕐᒪᑦ ᐊᒻᒪ ᖃᑯᖅᓯᓗᓂ ᖃᖓᑯᑐᐃᓇᖅ ᖁᑎᖕᓂᖅᐹᖅ ᒥᕐᖑᐃᖅᓯᕐᕕᖕᒥ!

ᕿᐅᓂᖅ ᐊᒪ ᕿᕿᓐᓂᖅ
ᕿᐅᓗᐊᕐᓂᖅ ᐃᓅᓯᕐᒧᑦ ᐊᑕᕐᓇᖅᑐᖅ. ᐃᓄᒃ ᕿᐅᓗᐊᓕᕈᓂ ᐃᒥᓂᒃ ᐅᖂᑎᑐᓇᕈᓂᓲᖅ 
ᐊᒻᒪ ᐅᖂᓯᑲᓂᕈᓐᓃᖅᖢᓂ ᐃᑲᔪᕐᑕᐅᖏᓗᓂ. ᖃᐅᔨᒪᔭᕆᐊᓖᑦ ᖃᓄᐃᓕᓲᖑᓂᖏᑦ 
ᖃᓄᐃᓕᐅᕆᖃᓂᖓᑕᓗ ᕿᐅᓗᐊᓕᖅᑕᐃᓕᔪᓇᕐᓗᓂ ᓇᔪᖅᑕᒥᓂ.

ᐅᐱᕐᖔᑯᒃ ᐅᔾᔨᓱᕆᐊᓖᑦ ᕿᕿᖁᓇᒋᑦ ᖁᑦᑎᖕᓂᖅᐹᑉ ᒥᕐᖑᐃᖅᓯᕐᕕᖓᓂ. 
ᓂᒡᓚᓱᒃᔪᐊᓐᓃᑦ ᐅᔨᕆᒋᐊᓖᑦ ᐅᕕᓃᓪᓗ ᓄᐃᑕᑎᖏᓪᓗᒍ.

•	 ᑐᐊᕕᕐᓇᖅᑐᓕᕆᓂᖅ, ᐃᓅᓕᓴᐅᑎᑦ ᐊᒻᒪ ᐊᓐᓇᐅᒪᔾᔪᑎᒃᓴᑦ ᐃᓗᐊᓃᑐᑦ 
ᒥᖑᕐᐃᖅᓯᕐᕕᐅᑉ ᐃᒡᓗᖏᑕ (Tanquary Fiord) ᐊᒻᒪ ᑕᓯᐊᓗᒃᒥ (Lake Hazen) 
ᐃᖏᕋᑎᑎᕖᑦ ᐃᒡᓗᐃᓂ.

•	 ᑐᐊᕕᕐᓇᖅᑐᖅᓯᐅᑏᑦ ᐅᖄᓚᐅᑏᑦ ᐊᑐᐃᓇᐅᔪᑦ ᒥᕐᖑᐃᖅᓯᕐᕕᐅᑉ ᐃᒡᓗᖏᓂ 
(Tanquary Fiord), ᑕᓯᐊᓗᒃ (Lake Hazen) ᐊᒻᒪ (Ward Hunt Island.) ᐅᖄᓚᐅᑏᑦ 
ᑐᓵᔪᓇᐃᓕᔪᓇᖅᑐᑦ ᓯᓚᒧᑦ, ᓄᓇᑐᔪᒧᑦ ᑐᓗᓐᓇᖅᑐᓂᒃ ᐊᒻᒪ ᓯᕿᓂᕐᒧᓪᓘᓂᑦ. 
ᑐᐊᕕᕐᓇᖅᑐᒃᑯᑦ, ᐅᖃᓚᑐᐃᓇᕐᓗᑎᑦ ᑭᐅᔭᐅᖃᑕᖏᑲᓗᐊᕈᕕᑦ, ᑭᓇᑐᐃᓇᕐᒧᑦ 
ᑐᓵᔭᐅᑑᐃᓇᕆᐊᖃᕋᕕᑦ.

•	 ᖃᓂᓐᓂᐹᖅ ᐊᓂᐊᕕᒃ ᖃᐅᓱᐃᑐᒦᑐᑦ. ᖃᓂᓐᓂᖅᐹᖅ ᓘᒃᑖᓕᒃ ᐊᓂᐊᕕᒃ 
ᐃᖃᓗᖕᓃᖢᓂ, ᓄᓇᕘᒥ ᐊᒻᒪ ᔭᓗᓇᐃ ᓄᓇᑦᓯᐊᒥ.

•	 ᑐᐊᕕᕐᓇᖅᑐᖅᓯᐅᑏᑦ ᖃᑕᐅᔭᑦ ᐃᓕᔭᐅᓲᑦ ᐃᓗᓕᓖᑦ ᐊᑐᒐᒃᓴᓂᒃ ᐱᖁᑎᑎᑦ 
ᐊᓯᐅᑲᓚᖕᓂᖅᐸᑕ ᐅᕙᓗ ᓱᕋᒃᑎᕐᓂᖅᐸᑕ. ᐃᓗᓕᒋᑦ ᐊᑐᖅᑕᐅᔪᓇᖅᑐᒃ ᑭᓯᐊᓂ 
ᐱᔭᕆᐊᖃᓚᕆᒃᑐᓄᑦ ᑐᐊᕕᕐᓇᖅᑐᓄᑦ ᐊᒻᒪ ᑎᑭᐅᑎᔪᓇᖅᓯᖁᓗᑎᑦ ᖃᓂᓐᓂᖅᐹᒧᑦ 
ᐃᒡᓗᖁᑎᐅᔪᒧᑦ ᒥᕐᖑᐃᖅᓯᕐᕕᒻᒥ. ᐃᓗᓕᖕᒋᑦ ᓇᓃᒪᖓᑕ ᐅᖃᐅᓯᐅᒐᔭᖅᑐᑦ 
ᐅᓂᒃᑳᐅᔭᐅᓕᕈᓯ ᐱᒋᐊᕐᓂᖓᓂ.

ᓯᓚᐅᑉ ᐊᐅᓚᓂᖓ ᐊᒻᒪ ᖃᓄᖏᓇᓱᐊᕐᓂᖅ

ᑐᐊᕕᕐᓇᖅᑐᖅᓯᐅᑏᑦ ᐊᒻᒪ ᐃᒡᓗᐃᑦ

ᐃᓚᒋᔭᓯ ᖃᐅᔨᒪᓂᖏᑦ 

ᓄᓇᑐᐃᓇᕐᒥ ᐃᓅᓕᐊᖃᓐᓂᒻᒥᒃ 

ᐊᐅᓚᑦᑎᔪᓇᕐᓗᑎᑦ 

ᐃᓅᓕᓴᐅᑎᓂᒃ, ᐅᒪᔪᓄᑦ 

ᓯᓚᒧᓘᓐᓃᑦ ᐊᐅᓚᑕᓄᑦ 

ᑐᐊᕕᕐᓇᑐᓂᒃ. ᑭᓇᑐᐃᓇᖅ 

ᐃᓚᒋᔭᓯᑦ ᖃᐅᔨᒪᑎᐊᖏᑯᓂ, 

ᐃᓚᐅᖔᕈᓇᖅᑐᖅ 

ᓯᕗᓕᖅᑎᖃᖅᑐᓂᒃ.

ᐊᔾᔨᖁᑎᖓ: ᒥᑉᖑᐃᓯᕐᕕᓕᕆᔩᑦ ᑲᓇᑕᒥ

ᐊᔾᔨᖁᑎᖓ: ᕋᐃᔭᓐ ᐳᕋᐃ

ᐅᔭᕋᐃᑦ ᑎᓲᖅᑐᑦ
ᑕᒫᓂᕐᕆᔪᑦ ᐅᔭᕋᐃᑦ ᓱᕋᒃᓯᒪᔪᑦ ᓇᓗᓇᐃᖅᓯᕗᖅ ᑲᑕᒐᔭᓐᓂᖏᓂᒃ; ᑕᑯᐊ 
ᐅᖓᑖᓅᑐᐃᓇᕆᐊᓖᑦ ᓯᕕᖓᔪᓂᒃ ᐃᓐᓈᕈᓂᓪᓗ. ᓯᕕᖓᔪᒃᑰᕈᔅᓯ, ᐊᖅᑯᑎᒋᓂᐊᖅᑕᑦ 
ᐅᔾᔨᕆᑎᐊᕐᓗᒋᑦ, ᐅᐊᓯᓗᓯ ᓈᓚᓘᒋᓪᓗ ᑲᑕᒐᖅᑐᑦ ᓄᖃᖓᑯᑖᒃᑕᐃᓕᒋᑦ 
ᑲᑕᔾᕕᐅᖁᓇᓯ. ᖃᐅᔨᒪᑎᐊᕋᓱᐊᖅᓗᑎᑦ ᐱᓗᐊᕐᑐᒥ ᓯᓚᓗᒃᑎᓗᒍ ᖁᐊᖅᑕᖅᑎᓪᓗᒍᓗ 
ᐅᖅᑯᓯᒋᐊᕈᓂ ᑲᑕᒐᔪᓐᓇᒻᒪᑕ ᐅᔭᕋᖏᑦ ᑎᓲᓐᓂᖅᓴᐅᓗᑎᒃ ᑕᖕᒫᖅᕕᒋᓂᐊᖅᑕᕐᓂᒃ 
ᓂᕈᐊᖅᓗᑎᑦ ᑲᑕᒐᕐᕕᐅᔭᖏᑦᑐᒥᒃ, ᓯᕕᖓᔪᑦ ᐅᖓᓯᒋᕙᓪᓗᓯᐅᒃ.

ᓯᕐᒥᒃᑯᑦ ᓇᕈᑲᑕᓐᓂᖅ
ᓂᒡᓚᓱᒃᑎᓗᒍ ᐊᐱᒐᔪᓗᐊᖅᑎᓐᓇᒍᓗ ᐊᕐᕌᒍᒥᑦ ᓯᕐᒦᑦ ᐃᖏᕋᓂᖏᑦ ᓱᒃᑲᐃᓲᖑᔪᑦ. 
ᖁᖕᓂᖏᑦ ᓯᕐᒥᐅᑉ ᓯᑯᖓᓗ ᑲᑕᒐᖅᓲᑦ ᓴᓂᕌᒍᑦ   ᓯᕐᒦᑦ ᐅᖅᑰᓂᖅᓴᓂᒃ ᑲᓇᑕᐅᑉ 
ᓄᓇᖏᓂᒃ. ᑭᓯᐊᓂ, ᓯᕐᒥᓕᒫᑦ ᐅᔾᔨᕆᓗᒋᑦ ᐊᑕᕐᓇᕈᓇᕐᒪᑕ. ᖃᐅᔨᒪᑎᐊᖅᑐᑦ 
ᓯᕐᒥᑯᖃᑕᕐᓂᑰᔪᑦ, ᖁᖕᓂᑯᒃ ᐃᑲᔪᖃᑕᕐᓂᑯᑦ ᓯᕐᒥᑯᕋᓱᒋᐊᓖᑦ.

ᑲᒪᔨᐅᔪᑦ ᓯᕐᒥᖃᖅᑐᒥ ᐊᐅᓚᑦᑎᔪᑦ ᐊᒻᒪ/ᐅᕙᓗ ᑭᖓᖃᐅᖅᑐᒥ 
ᐱᖃᕆᐊᖃᖅᑐᑦ ᐅᑯᓂᖓ IFMGA/IVBV/UIAGM/ACMG ᐹᐃᐹᓂᑦ 
ᑭᖓᖅᑎᒍᑦ ᐊᒻᒪ ᖁᑎᒃᑐᒦᑦᑐᓐᓇᕐᓂᕐᒥᒃ, ᐅᕙᓗ ᓯᐊᕐᕆᔭᐅᑎᓂᒃ 
ᑲᒪᔨᐅᓗᑎᒃ. ᖃᐅᔨᒋᐊᕐᕕᒋᓗᒋᑦ ᖁᑦᑎᖕᓂᖅᐹᖅ ᒥᕐᖑᐃᖅᓯᕐᕕᖕᒥ ᐃᖃᓇᐃᔭᖅᑎᑦ 
ᑐᑭᓯᑲᓂᕈᒪᖑᕕᑦ.

ᑎᓲᖃᑕᖅᑐᑦ
ᐊᐳᑎᖃᖅᑎᓗᒍ ᐃᖏᕋᓂᐊᕈᕕᑦ ᐳᖅᑐᓂᖅᓴᒥᑦ 25ᒥᑦ ᐅᕕᖓᓂᒻᒥᒃ, 
ᐃᓱᒪᔭᕆᐊᖃᖅᐸᑎᑦ ᑎᓲᖅᑐᖃᕆᐊᒃᓴᓂᒃ. ᐃᓕᓴᖅᓯᐅᒪᓗᑎᑦ ᐊᒻᒪ 
ᖃᐅᔨᒪᓂᖃᖅᓗᑎᑦ ᑎᓲᖅᕕᐅᔪᖃᕐᓂᖅᐸᑦ ᖃᓄᐃᓕᐅᕆᐊᒃᓴᖅ, ᓇᐅᑰᖅᕕᒃᓴᒥᒃ 
ᕿᓂᕈᓇᕐᓗᑎᑦ ᐃᒻᒥᓂᓪᓗ ᐸᖅᑭᔪᓐᓇᓪᓗᑎᒃ ᑎᓲᕐᕕᐅᓲᒃᑯᑦ ᐃᖏᕋᓂᐊᕈᕕᑦ. 
ᐃᓚᒌᒃᑐᓕᒫᑦ ᐱᓯᒪᔭᕆᐊᓖᑦ ᓇᓗᓇᐃᑯᑕᕐᒥᒃ, ᖃᓗᕋᐅᑎᒥᒃ ᐊᒻᒪ ᐅᓈᖑᐊᕐᒥᒃ 
ᕿᓂᕈᑎᒃᓴᒥᒃ.

ᐱᖁᔨᕕᒍᑦ ᐊᑐᕐᖢᑎᑦ ᓯᒥᖕᒥᒃ (<0.5microns), ᐊᑐᕐᓗᑎᑦ (ᖃᑯᖅᓯᓴᐅᒻᒥᑦ), ᐅᕙᓘᓐᓃᑦ 
ᑎᖅᑎᑎᓗᒍ ᐃᒥᖃᑕᕐᓂᐊᖅᑕᑦ.

ᖃᓂᒪᓇᖅᑐᖅ ᓯᐊᒪᖁᓇᒍ, ᐃᓄᐃᑦ ᑭᓈᓗᖏᑦ ᐃᒋᑕᐅᖃᑕᕆᐊᓖᑦ 
ᐅᔾᔨᕆᔭᐅᑎᐊᕐᓗᑎᒃ. ᐃᓅᑉ ᑭᓈᓗᖓ ᓱᑲᐃᑐᒥᑦ ᓄᖑᐸᓕᐊᓲᖑᖕᒪᑦ ᐅᑭᐅᑕᖅᑐᒥ. 
ᐃᒡᓗᒥᒃ ᐊᓇᕆᐊᖅᑐᖅᕕᖕᒥᒃ ᐊᑐᕈᓇᖏᒃᑯᕕᑦ, 100ᒦᑐᒥᒃ ᐅᖓᓯᖕᓂᓕᑦ ᑕᓯᕐᓂᑦ ᐅᕙᓗ 
ᑰᒐᓛᖕᓂᑦ ᐊᒻᒪ 50ᒦᑐᒥᒃ ᐅᖓᓯᖕᓂᓕᒃ ᐊᖁᑎᒋᔭᐅᖃᑕᖅᑐᒧᑦ. ᐊᓇᐃᑦ ᓄᐃᑕᑎᓪᓗᒋᑦ 
ᓄᖑᓵᓕᓂᖅᓴᐅᖁᓪᓗᒋᑦ. ᐊᑐᕐᓂᑯᑦ ᐃᖂᑎᒃᓴᖅ ᐃᑯᐊᓚᒍᓇᖅᑐᖅ ᐅᕙᓘᓐᓃᑦ 
ᓇᒃᓴᓪᓗᒋᑦ ᐅᑎᒧᑦ.

ᓄᓇᒥ ᐊᑕᕐᓇᖅᑐᒦᑕᐃᓕᓂᖅ

ᐃᒥᒐᒃᓴᖅ ᐊᒻᒪ ᐃᓄᐃᑦ ᑭᓈᓗᖏᑦ

ᐊᔾᔨᖁᑎᖓ: ᐋᓕᒃᔅ ᔅᑕᐱᖕ

ᐊᔾᔨᖁᑎᖓ: ᓕᐊ ᐸᓐᔭᓕ

ᐊᔾᔨᖁᑎᖓ: ᕗᕋᑦ ᓚᒥᐅ

ᑐᓴᐅᒪᖃᑕᐅᑎᓂᖅ

ᖃᐅᔨᒪᓗᓯ ᑕᒪᒃᑯᐊ ᓇᓗᓇᐃᖅᑕᐅᔪᑦ ᐅᖄᓛᐅᑏᑦ ᐊᔾᔨᒌᖏᑐᑦ 
ᐃᓛᓂ ᐱᔪᓇᖏᑐᐃᓇᕆᐊᓖᑦ ᐃᓛᓂ ᐅᖃᖃᑎᖃᕈᓇᖏᓪᓗᑎᑦ 
ᐅᖄᓚᐅᑏᑦ ᐊᔪᖅᐸᑦ, ᐱᐅᓂᖅᓴᐅᔪᖅ ᑰᑦᑎᓂᕐᒨᕈᕕᑦ 
ᐱᔪᓐᓇᖅᓯᑐᐃᓇᕆᐊᓕᒃ. ᑖᓇ ᐱᔮᕆᐊᑐᒐᔭᖅᑐᖅ ᐊᑰᓂᐅᓗᓂ 
ᐃᓛᓂᓗ ᐊᑕᕐᓇᖅᓗᓂ; ᐅᔾᔨᕈᓱᑦᑎᐊᓗᑎᑦ. ᑭᓱᑐᐃᓇᐃᑦ ᕚᑐᑐᖅᑐᑦ, 
ᖃᐅᔨᒪᓗᑎᑦ ᐊᑐᕆᐊᖃᓂᐊᓄᑦ ᖃᐅᔨᒪᓗᑎᓗ ᐱᖁᑎᑐᐃᓇᐅᖕᒪᑦ 
ᐊᔪᓕᓲᖅ.

ᖃᖓᑦᑕᖅᑎᑕᐅᓯᓗᔪᑯᑦ ᐅᖃᓚᐅᑏᑦ
ᖃᖓᑦᑕᖅᑎᑕᐅᔨᓴᔪᑰᑦ ᐅᖄᓚᐅᑏᑦ ᐊᑐᖅᑕᐅᓂᖅᐹᖑᔪᑦ 
ᐅᖃᖃᑎᒋᔾᔪᑕᐅᓪᓗᑎᒃ. ᐅᖃᓛᐅᑎᑦ ᑐᐊᕕᕐᓇᖅᑐᓕᕆᔨᓄᑦ 
ᐅᖃᓇᔪᓐᓇᓲᑦ 24 ᐃᑲᕋᓄᑦ ᐅᓗᓕᒫᖅ. ᖃᖓᑦᑕᖅᑎᑕᐅᓯᒪᔪᑦ 
ᐅᖃᓚᐅᑎᑦ ᐱᕙᒌᓪᓗᒋᑦ ᐊᐅᓚᖏᓂᕐᓂ ᐅᑭᐅᖅᑕᖅᑐᒧᑦ 
ᐱᑕᖃᖏᓐᓂᐊᓄᑦ. ᐅᖄᓚᐅᑏᑦ ᐊᑎᓖᑦ (Iridium) ᐱᐅᓂᖅᐹᖑᔪᑦ 
ᖁᑦᑎᖕᓂᖅᐹᖅ ᒥᕐᖑᐃᖅᓯᕐᕕᖓᓂ ᐱᑕᖃᐅᕐᒥᔫᒐᓗᐊᖅ ᐊᓯᖏᓂᒃ. 
ᕚᑕᓖᑎᑦ ᓇᒃᓴᒃᑲᓂᖃᑕᖅᓗᑎᑦ ᐅᖄᓚᐅᑏᑦ ᐸᓂᖅᑐᒦᑎᓗᒍ 
ᐅᖁᔫᒦᑎᖃᑦᑕᖅᓗᒍᓗ. ᓯᕿᓂᕐᒨᑐᑦ ᓴᖏᒃᑎᓴᐅᑏᑦ ᕚᑕᓖᓄᑦ 
ᐊᑐᒐᒃᓴᐅᓂᖏᑦ. ᑐᐊᕕᕐᓇᖅᑐᖅᓯᐅᑎ ᓈᓴᐅᑎ ᐃᓕᓗᒍ 
ᐅᖄᓛᐅᑎᖕᓄᑦ, ᐊᒻᒪ ᐸᐃᐹᑯᑦ ᑎᑎᕋᖅᓗᒍ.

ᑐᐊᕕᕐᓇᖅᑐᖅᓯᐅᑏᑦ ᓇᓚᐅᑏᑦ
ᑐᐊᕕᕐᓇᖅᑐᖅᓯᐅᑏᑦ ᓇᓚᐅᑏᑦ ᐊᑐᐃᓇᐅᔪᑦ ᒥᕐᖑᐃᖅᓯᖅᕕᐅᑉ 
ᐃᒡᓗᖁᑎᖏᓂ Tanquary Fiordᒥ ᐊᒻᒪ ᑕᓯᐊᓗᖕᒥ (Lake Hazen), 
Ward Hunt Islandᓗ. ᓈᓚᐅᑎᑦ ᑐᓵᑦᑎᐊᖏᑐᓇᖅᒥᔪᑦ ᓯᓚᒧᑦ, 
ᑭᖓᖃᖅᑐᒧᑦ ᓯᕿᓂᕐᒧᓪᓗ, ᑕᐃᒪᐃᑲᓗᐊᖅᑎᓗᒍ ᐅᖃᓚᑐᐃᓇᖅᓗᑎᑦ 
ᑭᐅᔭᐅᖃᑕᖏᒃᑲᓗᐊᕈᕕᑦ ᑐᓵᔪᖃᑐᐃᓇᕆᐊᖃᕐᒪᑦ.

ᖃᖓᑕᖅᑎᑕᐅᓯᒪᔪᑦ ᑎᑎᕋᓐᕈᓇᐅᑏᑦ
ᖃᖓᑦᑕᖅᑎᑕᐅᔨᒪᔪᑦ ᑎᑎᕋᕈᓐᓇᐅᑏᑦ ᐊᑐᕈᓐᓇᖅᑐᑦ 
ᐃᓚᑎᑦ ᐃᓚᓈᕆᔭᑎᓪᓗ ᐃᖏᕋᔭᕐᓂᑦ ᖃᐅᔨᒪᔾᔪᑎᒋᓗᒋᑦ 
ᓇᒧᙵᖅᐸᓕᐊᖕᒪᖓᖅᐱᑦ ᖃᓄᐃᓕᔪᖃᑳᓚᒃᐸᑦ 

ᖃᐅᔨᑲᐃᔾᔪᑕᐅᔪᓇᖅᖢᓂ (SOS). ᑖᓇ SOS ᓇᕿᑕᐅᒍᓂ 
ᐅᑎᖅᑎᑕᒃᓴᐅᖏᑐᖅ ᑭᓯᐊᓂ ᐃᓅᓯᕐᒥᒃ ᐊᑕᕐᓇᑐᖃᓕᖅᐸᑦ 
ᐊᑐᖅᑕᐅᔭᕆᐊᓕᒃ. ᓲᕐᓗ ᑲᖓᑦᑕᖅᑎᑕᐅᓯᒪᔪᒃᑯᑦ ᐅᖄᓚᐅᑎᑦ, Iridium 
ᖃᖓᑕᖅᑎᑕᐅᔪᑦ ᐅᖄᓚᐅᑎ ᐱᐅᓂᕐᐹᖅ ᐱᔪᓇᑎᐊᓐᓂᖅᐹᖑᒪᑕ 
ᖁᑦᑎᖕᓂᖅᐹᒻᒥ. ᑖᓇ ᐱᓪᓗᒍ, InReachᒥᒃ ᐱᐅᔪᑦ ᐊᑐᕈᓇᖅᑐᑦ 
ᒫᓇᐅᔪᖅ. SPOT ᒫᓂ ᐱᐅᓗᐊᖏᒪᑕ. ᐃᓚᖏᑦ ᐊᑎᓖᑦ InReach 
ᒪᕈᐃᓕᖓᔪᓇᕐᒪᑕ ᑎᑎᕋᕈᓇᖅᖢᑎᓪᓗ ᑎᑎᕋᒃᕕᐅᔪᓇᖅᖢᑎᒡᓗ. 
ᐅᖃᓚᐅᑎᕕᑦ ᓈᓴᐅᑎᖏᑦ ᐃᓕᕙᒌᖅᓯᒪᓗᒋᑦ ᐊᐅᓚᓚᐅᖅᑎᓐᓇᑎᑦ. 
ᓇᓗᓇᐃᕐᕕᒋᑦᑎᐊᕐᓗᒋᑦ ᐃᓚᑎ ᐃᓚᓇᕆᔭᑎᓪᓗ ᐃᖏᕋᓃᑦ 
ᖃᐅᔨᒪᔪᒪᔪᓄᑦ, ᑎᑎᕋᖏᑲᓗᐊᕈᕕᑦ ᐆᒥᖓ “okay” ᖃᓄᐃᓕᕐᓂᕐᓂᒃ 
ᑐᑭᖃᖏᒪᑦ; ᐃᒪᖄ ᑎᑎᕋᕐᑕᑎᑦ ᑕᑯᓴᕈᖏᑐᐃᓇᐱᐊᓕᑦ. 
ᐃᓛᓐᓂ SOS ᐱᔮᕆᖏᓘᑎᑦ ᓇᕿᑕᐅᑲᓚᓲᖑᖕᒥᖕᒪᑦ ᐃᓚᓂ 
ᐃᒃᐱᐊᕐᔫᖕᒦᖢᑎᒃ ᖃᐅᔨᔭᐅᓇᑎᒡᓘᓂ ᑎᒍᒥᐊᖅᑐᒧᑦ, ᑭᓲᓂᖏᑐᓄᑦ 
ᕿᓂᕆᐊᑕᐅᔪᖃᓯᑲᓚᒃᖢᓂ ᓄᓇᕗᑦ ᒥᕐᖑᐃᖅᓯᕐᕕᓕᕆᔨᑯᓄᑦ; 
ᐱᓯᒪᔭᐃᑦ ᑲᒪᒋᑦᑎᐊᕐᓗᒍ ᐅᔾᔨᕆᑦᑎᐊᖅᓗᒍᓗ. ᑎᑎᕋᖅᑕᐅᓕᕈᔅᓯ 
ᐱᒋᐊᕐᓂᐊᓕᕈᔅᓯ ᑭᓱᓂᒃ ᑐᓴᐅᒪᔾᔪᑎᓂᒃ ᐱᖃᕐᒪᖓᓯ 
ᖃᐅᔨᒋᐊᖅᑕᐅᓛᖅᐳᓯ, ᖃᐅᔨᓇᓱᒋᐊᓕᑳᓪᓚᖕᓂᖅᐸᑕ ᑭᓱᑐᐃᓇᕐᓂᒃ 
ᐱᔾᔪᑎᖃᖅᓗᑎᒃ.

ᓇᖕᒥᓂᑎᑦ ᖃᐅᔨᒪᔪᑦᑎᑦ ᓇᓂᓐᓂᕐᓂᒃ
ᓇᖕᒥᓂᑎᑦ ᓇᒦᒪᖓᕐᐱᑦ ᓇᓗᓇᐃᑯᑕᐃᑦ (PLB) ᓇᒃᓴᒐᒃᓴᐅᖕᒥᔪᑦ 
ᓇᒧᑐᐃᓇᐸᓗᒃ. ᐃᑭᑎᓯᒪᒃᐸᑕ, ᓇᕿᑕᐅᑉᐸᑦ ᑐᓴᖅᑎᑦᑎᓲᑦ 
ᐅᓇᑕᖅᑐᒃᓴᑯᑦ ᑐᕆᓐᑕᓐᒧᑦ (Trenton), Ontario ᑕᐃᑯᐊ ᕿᓂᕐᑎᑦ 
ᐱᒋᐊᖅᑎᑎᓲᑦ ᑕᐃᑲᖔᖅᑐᓂᒃ. ᓇᕿᑕᐅᓂᖅᐸᑦ, ᐅᑎᖅᑎᑐᓇᖏᑐᖅ; 
ᐃᓅᓯᖅ ᑭᓯᐊᓂ ᐊᑕᕐᓇᖅᑐᒦᓕᖅᐸᑦ ᐊᑐᖅᑕᐅᔭᕆᐊᓖᑦ. ᓇᓚᐃᑏᑦ 
PLB ᓇᓗᓇᐃᖅᓯᒪᑎᐊᓪᓗᒍ ᐅᕗᖓ ᐅᖄᓚᓗᑎᑦ ᓇᓗᓇᐃᒃᑯᑏᑦ 
ᑎᑎᕋᑕᐅᑎᓪᓗᒍ, CFB Trenton 1-877-406-7671, ᖃᕆᑕᐅᔭᑯᑦ 
(ᐃᑭᐊᕿᕕᒃᑯᑦ) www.cbr-rcb.ca/cbr ᐅᕙᓗ ᖃᕆᑕᐅᔭᑯᑦ 
ᑎᑎᕋᖅᕕᒃᓴᖅ ᐅᕗᖓ cbr@sarnet.dnd.ca. ᐅᑯᐊ ᑭᓯᐊᓂ PLB’s 
ᓇᓗᓇᐃᒃᑯᑕᑦ ᓴᖏᓂᖃᖅᑐᑦ 406 MHz ᑲᓇᑕᒥ ᐊᑐᕈᓇᖅᑎᑕᐅᔪᑦ.

ᐊᔾᔨᖁᑎᖓ: ᕗᕋᑦ ᓚᒥᐅ

ᐊᔾᔨᖁᑎᖓ: ᐸᐅᑉ ᐳᕆᑕᓐ

ᖁᑦᑎᖕᓂᖅᐹᖅ ᒥᕐᖑᐃᖅᓯᕐᕕᒃ ᐃᓚᒋᔭᐅᔪᖅ ᐅᖓᓯᒃᓴᕐᓂᖅᐸᓄᑦ ᐅᐊᖕᓇᖓᓂ 
ᐊᒥᐊᓕᑲᐅᑉ, ᑐᐊᕕᕐᓇᖅᑐᓕᕆᔨᑯᑦ ᐃᓂᒃᓴᐃᑦ ᐅᓄᙱᖦᖢᑎᒃ. ᐱᓕᕆᔨᑦ 
ᐃᓕᓂᐊᖅᓯᒪᔪᑦ ᐃᒪᑯᑦ ᑰᒃᑐᑯᑦ ᕿᓂᕆᐊᒥᒃ, ᓯᕗᓕᕐᐹᒥᒃ ᐃᓅᓕᓴᐅᑎᖃᓐᓂᒻᒥᒃ, 
ᐊᓂᖅᓯᒪᔪᒥᒃ ᐊᑕᕐᓇᖅᑐᒦᑎᑎᓂᕐᒥᒃ ᓅᑎᔪᓇᖅᖢᑎᑦ ᐊᑕᕐᓇᖏᑐᒧᑦ 
ᓄᓇᑐᐃᓐᓇᒻᒥᑦ. ᑲᓇᑕᒥ ᒥᕐᖑᐃᖅᓯᕐᕕᓕᕆᔨᑯᑦ ᑐᐊᕕᓇᖅᑐᓕᕆᔨᖏᑦ 
ᑭᖑᕙᖓᑐᐃᓇᕆᐊᓖᑦ ᓯᓚᕐᓗᖕᒧᑦ, ᓄᓇᐅᑉ ᖃᓄᐃᓂᖓᓄᑦ ᐅᕙᓗ 
ᓇᒦᓂᖏᓄᑦ, ᖃᖓᑕᓲᑦ ᐊᑐᐃᓇᐅᓂᖓᓄᑦ ᐅᕙᓗ ᐱᓕᕆᔩᑦ. ᐃᓗᑐᔪᒦᓗᐊᖅᐸᑕ 
ᐅᐸᒃᑕᐅᓇᓱᒃᑐᑦ, ᐃᑲᔪᖅᑎᒃᓴᐃᑦ ᓄᓇᕗᑦ ᓯᓚᑖᓂᖔᕆᐊᖃᑐᐃᓐᓇᕆᐊᓖᑦ.

ᖃᖓ ᕿᓂᕐᓂᖅ ᐱᒋᐊᕋᔭᖅᐸ?
ᕿᓂᕐᓂᖅ ᐱᒋᐊᓲᖅ ᐃᑲᔪᖅᑕᐅᔪᒪᔪᒥᒃ ᑐᐊᕕᕐᓇᖅᑐᒃᑯᑦ ᓇᕿᑎᔪᖃᕐᓂᖅᐸᑦ 
ᐅᕙᓗ, ᐃᓚᒌᖑᔪᑦ ᒥᕐᖑᐃᖅᓯᕐᕕᖕᒦᑐᑦ ᓇᓗᓇᐃᖅᓯᖏᐸᑕ ᐃᓱᓕᑦᑎᕕᒃᓴᖓ 
ᓇᒪᒃᓯᒐᓗᐊᕐᑎᓗᒍ. ᐃᓚᒌᖑᔪᑦ ᑭᖑᕙᖓᑎᓗᒋᑦ, ᑭᓯᐊᓂ ᐃᑲᕋᑦ 48 
ᖃᖏᓚᐅᖅᑎᓪᓗᒋᑦ ᕿᓇᕆᐊᕋᔭᖏᑐᑦ ᐃᓱᓕᑦᑎᕕᒋᓂᐊᓚᐅᕐᑕᖓ ᖃᖏᐅᑎᒍᓂ.

ᐃᖃᐅᒪᒋᑦ ᐃᓱᓕᑉᐸᑦ ᐳᓛᓐᓃᑦ ᓇᓗᓇᐃᓯᒋᐊᒃᓴᖅ!
ᒥᕐᖑᐃᖅᓯᕐᕕᒃᒥᑦ ᐊᐅᓚᕆᐊᖅᑐᕋᔭᕋᕕᑦ Tanquary Fiordᒥᑦ ᑕᑕᑎᕆᓗᒋᑦ 
ᐃᓱᓕᑦᑎᓂᕐᓂᒃ ᓇᓗᓇᐃᖅᓯᔪᓂᒃ ᖁᑦᑎᖕᓂᖅᐹᖅ ᐃᖃᓇᐃᔭᖅᑎᖏᓄᑦ. 
ᐃᖃᓇᐃᔭᖅᑎᒥᒃ ᑕᑯᖏᑯᕕᑦ ᖃᐅᓱᐃᑐᒧᑦ ᐊᐅᓚᓕᖅᑎᓗᑎᑦ, ᐅᖄᓚᕕᒋᓗᒍ 
ᒥᕐᖑᐃᖅᓯᕐᕕᓕᕆᔨᑯᑦ ᑎᑎᕋᕐᕕᐊ ᐃᖃᓗᖕᓂ ᒥᕐᖑᐃᖅᓯᕐᕕᖕᒥ 
ᐊᐅᓚᑎᑦᑎᔨᖏᓄᑦ. ᐃᖃᓇᐃᔭᖅᓇᖅ ᐊᓂᒍᖅᓯᒪᓕᖅᑎᓗᒍ ᐅᖄᓚᐅᑎᑯᑦ 
ᓂᐱᓕᐅᕈᓐᓇᖅᐳᑎᑦ ᐃᓚᒌᓯᒍᑦ ᐃᓱᓕᓂᓯ ᐊᐅᓪᓛᖅᓯᒪᓂᓯ. ᓇᓗᓇᐃᖏᑯᕕᑦ 
ᑐᐊᕕᕐᓇᑐᑯ ᕿᓂᖅᑏ ᐊᑕᕐᓇᖅᑐᒦᑎᑐᓐᓇᕆᕕᒋᑦ ᑐᐊᕕᕐᓇᖅᑐᓚᑦᑖᓂᒃ 
ᐅᐸᒃᑕᐅᔪᓇᐃᓕᑎᑦᑎᓗᑎᒃ.

ᐃᑲᔪᖅᓗᑕ ᐃᓗᖕᓂᒃᓗ ᐃᑲᔪᖅᓗᑎᑦ:

•	 ᐃᒥᓂᒃ ᐅᔾᔨᖅᓱᑦᑎᐊᕐᓗᑎᑦ 
ᑲᒪᒋᑦᑎᐊᕐᓗᑎᓪᓗ ᖃᓄᐃᓕᑳᓚᖁᓇᒃ;

•	 ᐊᑐᕆᐊᖃᑕᕐᓂᑦ ᐱᖁᑎᖃᖅᓗᑎᑦ, 
ᖃᐅᔨᒪᑎᐊᕐᓗᑎᑦ, ᐃᓕᓯᒪᓂᖃᖅᓗᑎᑦ 
ᑎᒦᓪᓗ ᐱᓕᕆᔪᓇᑦᑎᐊᕐᓗᓂ;

•	 ᖃᐅᔨᒪᓇᓱᒡᓗᒋᑦ ᐊᑕᕐᓇᖅᑕᐃᓕᓂᒻᒧᑦ 
ᑐᓴᐅᒪᔾᔪᑏᑦ ᐊᒻᒪ ᐅᖃᐅᓯᐅᔪᑦ ᑲᓇᑕᐅᑉ 
ᒥᕐᖑᐃᖅᓯᕐᕕᓕᕆᔨᖏᓄᑦ;

•	 ᖃᐅᔨᒋᐊᑲᓂᖅᓗᑎᓪᓗ ᖁᑦᑎᖕᓂᖅᐹᖅ 
ᒥᕐᖑᐃᖅᓯᕐᕕᐅᑉ ᐃᖅᑲᓇᐃᔭᖅᑎᖏᓂᑦ 
ᖃᐅᔨᒪᑎᐊᖏᑯᕕᑦ ᖃᓄᐃᑐᓚᕆᐅᖕᒪᖔᑦ;

•	 ᐸᐃᐹᑦ ᑕᑕᑎᕐᓗᒋᑦ ᑎᑭᑯᕕᑦ ᐊᐅᓚᓕᕈᕕᓪᓗ, 
ᐊᒻᒪ

•	 ᐊᑐᐃᓇᐅᓗᑎᑦ ᑐᐊᕕᕐᓇᑐᖃᓯᑳᓚᒃᐸᑦ 
(ᐊᓂᐊᒧᑦ, ᐅᒪᔪᓄᑦ ᐅᕙᓗ ᓯᓚᒧᑦ).

ᑐᐊᕕᕐᓇᑐᖃᖅᐸᑦ, ᐅᖄᓚᕕᒋᓗᒍ ᑐᐊᕕᕐᓇᖅᑐᓕᕆᔨᒃᑯᑦ ᐅᖃᓚᐅᑎᖓ ᐅᕙᓂ  
(780) 852-3100. ᑖᓇ ᐅᖃᓚᐅᑦ ᐊᑐᐃᓇᐅᖏᓇᓲᖅ ᐃᑲᕋᓂᒃ 24ᓂ ᖃᐅᑕᒫᑦ.



2026 ᐳᓚᕋᖅᑎᑦ ᑐᑭᓯᒋᐊᕈᑎᖓ ᐃᓗᐊᓂᑦᑐᑦ 19

ᑖᓐᓇ ᑲᓇᑕᐅᐃ ᒥᕐᖑᐃᖅᓯᔾᕕᓄᑦ ᐱᖁᔭᔾᔪᖓ  ᒪᓕᒐᕋᓛᕆᔭᖏᓪᓗ, ᐊᓯᖏᓪᓗ ᒐᕙᒪᑐᖃᒃᑯᑦ 
ᐱᖁᔭᓕᐊᕕᓂᖏᑦ, ᐃᓕᔭᐅᓯᒪᔪᑦ ᓴᐳᔾᔨᓇᓱᒃᖢᑎᒃ ᐊᒃᑐᖅᑕᐅᓯᒪᖏᑐᑦ ᐱᖁᓯᓕᕆᓂᕐᒧᓪᓗ 
ᓱᓇᒃᑯᑖᖏᓂᒃ ᒥᕐᖑᐃᖅᓯᕐᕕᖕᒥ. ᖃᐅᔨᒋᐊᕈᑏᑦ ᓇᐃᑐᓂ ᐅᓂᑳᖅᑐᑦ ᐃᓚᖏᓂᒃ. ᑕᒪᒃᑭᖅᑐᓂᒃ 
ᒥᕐᖑᐃᖅᓯᕐᕕᒻᒧᑦ ᑕᑯᔪᒪᒍᕕᑦ ᐅᖄᓚᓗᑎᑦ ᖁᑎᖕᓂᐹᖅ ᒥᕐᖑᐃᖅᓯᕐᕕᐅᑉ ᐃᖃᓇᐃᔭᖅᑎᖏᓄᑦ.

•	 ᐸᐃᐹᓂᒃ ᑕᑕᑎᕆᓂᖅ ᑎᑭᒃᑯᕕᑦ ᐊᒻᒪ ᐊᐅᓚᓯᒍᕕᑦ: ᑎᑭᑯᕕᑦ ᐃᓚᐅᓗᑎᑦ ᐱᔭᕆᐊᓕᖕᒥᒃ 
ᐅᓂᑲᐅᔭᐅᓂᖅ ᐃᓯᕇᐊᓚᐅᖏᓂᕐᓂᑦ ᒥᕐᖑᐃᖅᓯᕐᕕᖕᒧᑦ ᐊᒻᒪ ᓇᓗᓇᐃᖅᓯᓗᑎᑦ 
ᐊᐅᓚᕐᓂᐊᓕᕈᕕᑦ.

•	 ᖁᑭᐅᑎᑦ: ᒥᕐᖑᐃᖅᓯᕐᕕᖕᒥ ᖁᑭᐅᑎᖃᕆᐊᖃᖏᑐᖅ (ᑖᓇ ᐅᖃᐅᓯᖃᖏᑐᖅ ᐃᓄᖕᓄᑦ 
ᐃᓚᒋᔭᐅᔪᓂᒃ ᐃᓕᖁᓯᕐᒥᖕᓂᒃ ᐊᖑᓇᓱᒍᑎᑦ ᐅᕙᓘᓐᓃᑦ ᐱᔪᓇᐅᑎᖃᖅᑎᑕᐅᔪᑦ 
ᐊᖓᔪᖄᒧᑦ).

•	 ᑎᒍᐊᑦ ᕿᒧᒃᓯᐅᑏᑦ ᕿᒦ ᖁᑦᑎᖕᓂᖅᐹᖅ ᒥᖑᐃᖅᓯᕐᕕᖕᒦᒋᐊᖃᖏᑐᑦ (ᐃᓄᖕᓄᑦ ᑕᒪᓇ 
ᐊᑐᖏᑐᖅ).

•	 ᐃᖃᓗᒐᓱᒋᐊᖃᖏᑐᖅ ᖁᑎᖕᓂᖅᐹᖅ ᒥᕐᖑᐃᖅᓯᕐᕕᐊᓂ (ᑕᓇ ᐃᓄᖕᓄᑦ ᐊᑐᖏᑐᖅ).

•	 ᑕᖕᒫᖅᓯᒪᓗᓂ ᐃᑯᐊᓚᑎᑎᒋᐊᖃᖏᑐᑦ ᒥᕐᖑᐃᖅᓯᕐᕕᖕᒥ.

•	 ᒥᕐᖑᐃᖅᓯᕐᕕᒻᒥ ᑭᓇᑐᐃᓐᓇᖅ ᐃᒪᐃᑕᕆᐊᖃᖏᓚᖅ:

•	 ᐲᖅᓯᔭᕆᐊᖃᙱᑦᑐᖅ, ᐊᓯᔾᔨᖅᑐᐃᓗᑎᒃ, ᓱᕋᒃᑎᕆᓗᑎᒃ ᐅᕝᕙᓗ ᑐᖁᓴᐃᓗᑎᒃ 
ᐱᕈᖅᑐᓂᒃ, ᐆᒪᔪᓂᑦ ᐊᓯᖏᓐᓂᓪᓗ  ᓄᓇᒥᐅᑕᕐᓂᑦ;

•	 ᐊᖑᓇᓱᒃᓗᑎᑦ, ᐸᒡᕕᓵᕆᓗᑎᒃ, ᐱᓯᒪᒃᓯᓪᓗᓂ ᐅᕙᓗ ᓱᑯᑎᕆᓗᓂ ᐅᒪᔪᓂᒃ;

•	  ᓱᕋᒃᑎᕆᓗᓂ ᐃᕙᕝᕕᐅᔪᓂᒃ, ᐊᖏᕋᕆᔭᐅᔪᓂᒃ ᐅᕙᓗ ᑎᓯᓂᒃ;

•	 ᐊᒃᑐᐃᓗᓂ, ᓂᕆᑎᑎᓗᓂ ᐅᕙᓗ ᑕᐸᓱᒃᓗᓂ ᐅᒪᔪᓂᒃ; ᐅᕙᓗ ᐱᔮᕆᓗᓂ ᐲᖅᓯᓗᓂ, 
ᐸᒡᕕᓴᐃᓗᓂ, ᓱᒃᑯᑎᕆᓗᓂ ᐅᕙᓗ ᓱᕋᒃᑎᕆᓗᓂ ᐃᓕᖁᓯᑐᖃᓄᑦ ᐊᒃᑐᐊᔪᓂᒃ 
ᓴᓇᔭᐅᓂᑯᓂᒃ, ᐱᑐᖃᕕᓂᕐᓂᒃ.

•	 ᐃᓄᒃᓱᖕᓂᒃ ᓴᓇᑕᐃᓕᓗᑎᑦ, ᓴᓇᓯᒪᔪᓂᒃ ᐅᔭᕋᖕᓂᒃ ᐊᓯᖏᓂᒡᓗ. ᐅᔭᕋᐃᑦ ᐊᑐᖅᑕᑎᑦ 
ᑕᒫᕐᕕᖕᓂ ᐅᑎᖅᑎᓗᒋᑦ ᐃᓂᒌᖃᐅᔭᖓᓄᑦ ᐊᐅᓚᓚᐅᖏᓂᕐᓂ ᐃᓂᒋᔭᖅᓂᑦ.

•	 ᐊᔪᕐᓇᖏᐸᑦ, ᐊᑐᕆᐊᖃᑕᑎᑦ ᓄᓇᐃᑦ ᐊᖁᑎᑎᐊᕙᐅᓃᑦ ᓲᕐᓗ ᑐᐊᐸᐃᑦ ᐅᔭᕋᓛᑦ ᐅᕙᓗ 
ᐊᐳᑎᐅᓃᑦ.

•	 ᓂᕈᐊᖅᓯᖃᑕᖅᓗᓯ ᑕᖕᒫᕐᕕᒃᓴᒥᒃ ᐃᓂᒋᔭᕕᓂᑎᑦ ᐅᔾᔨᕐᓇᓗᐊᖅᑎᖏᓗᒋᑦ. ᑖᓇ 
ᐊᑐᓘᐊᕋᔭᖅᑐᑦ ᑕᒫᖅᓯᒪᓲᔭᕐᓂᐊᕈᕕᑦ ᐊᒻᒪ ᐃᓄᒋᐊᒃᑐᓄᑦ.

•	 ᓵᖁᑎᖕᓄᑦ ᓂᕿᓕᐅᕈᑎᒋᔭᓄᓪᓗ ᐃᒪᖅ ᓂᕿᕈᔪᖏᑦ ᓯᒥᐅᑎᓕᓪᓗᒍ ᐃᒪᖏᑦ ᑯᕕᓗᒋᑦ 
ᐃᓗᑐᔪᒧᑦ ᑕᖕᒫᖅᓯᒪᕕᒃᐱᑦ ᐅᖓᓯᒋᔭᖓᓂ ᐃᒪᖄ 50ᒦᑕᒥᒃ ᐅᖓᓯᖕᓂᖃᖅᑐᒥᒃ ᐃᒪᕐᓂᑦ 
ᑰᖕᓂᓪᓗ.

•	 ᑕᒪᕐᒥᒃ ᐊᒃᑕᑯᐃᑦ ᐳᖅᑲᑦᑎᐊᖅᓯᒪᓗᒋᑦ. ᐃᓚᒋᓗᒋᑦ, ᓂᕿᕈᔪᐃᑦ, ᓂᕿᕕᓃᑦ ᐊᑐᖏᓂᕐᓗᑯᐃᑦ, 
ᐴᕕᓃᑦ, ᓂᕿᑦ ᐃᒋᑕᐅᔪᑦ, ᐊᓐᓅᕋᑦ, ᐃᖂᑎᒃᓴᐃᑦ ᐊᓯᖏᓪᓗ.

•	 ᐅᐊᓴᐅᑎᒥᒃ ᐊᑐᖃᑕᕐᓗᑎᑦ ᓄᖑᔭᑦᑐᒥᒃ ᐃᒥᓂᒃᐊᑐᓗᐊᖅᑕᐃᓕᒪᓗᑎᑦ ᐅᐊᓴᐅᑎᒥᒃ 
ᐊᔪᕐᓇᖏᑕᕌᖓᑦ.

ᒥᕐᖑᐃᖅᓯᕐᕖᑦ ᒪᓕᒐᕋᓛᖏᑦ

ᓴᐳᔨᓯᒪᓇᓱᐊᕐᓂᖅ

ᐊᔾᔨᖁᑎᖓ: ᕗᕋᑦ ᓚᒥᐅ

ᐊᔾᔨᖁᑎᖓ: ᐸᐅᑉ ᐳᕆᑕᓐ

ᐊᔾᔨᖁᑎᖓ: ᕗᕋᑦ ᓚᒥᐅ

ᐊᐅᓪᓚᕐᓂᐊᕐᓗᓂ ᓇᒃᓴᕆᐊᓖᑦ ᑎᑎᕋᖅᓯᒪᓗᒋᑦ

ᑐᑭᓯᒋᐊᕐᕕᒃ
ᖃᐅᔨᒋᐊᕐᕖᑦ ᖁᑦᑎᖕᓂᖅᐸᖅ ᒥᕐᖑᐃᖅᓯᕐᕕᒃ 
ᐃᖃᓇᐅᔭᖅᑎᖏᑕ ᖃᕆᑕᐅᔭᑯᒃ 
ᐅᕗᖓᕐᓗᑎᑦ ᐃᑭᐊᖅᑭᕕᒃᑯᑦ: 

parks.canada.ca/quttinirpaaq

ᐃᖃᓘᖕᓂ ᑎᑎᕋᕐᕕᖓ
ᐅᖄᓚᐅᑎᖓ: (867) 975-4673
ᖃᕆᑕᐅᔭᑯᑦ: nunavut.info@pc.gc.ca

ᓯᕗᓂᐊᑕ ᐊᐅᓪᓚᐅᑎᑎᑦ ᑲᒪᒋᓚᐅᖅᑎᓐᓇᒋᑦ:
•	 ᐅᖃᓕᒫᕐᓗᒋᑦ ᖁᑦᑎᖕᓂᖅᐹᑉ ᒥᕐᖑᐃᖅᓯᕐᕕᐅᑉ ᐳᓛᖅᑎᓄᑦ ᑐᓴᐅᒪᑎᑦᑎᔪᑎᖓ (ᐅᑯᐊ 

ᑎᑎᕋᐃᑦ).

•	 ᐅᖃᓕᒫᖅᓗᒋᑦ ᐊᑕᕐᓇᖅᑐᒥᑕᐃᓕᒪᓂᑦ ᓇᓄᖃᖅᑐᒥᒃ.

•	 ᓄᓇᒥ ᐅᖃᓕᒫᒐᐃᑦ. ᐅᖃᖃᑎᒋᓗᒋᑦ ᖁᑦᑎᖕᓂᖅᐹᑉ ᒥᕐᖑᐃᖅᓯᕐᕕᐅᑉ 
ᐃᖃᓇᐃᔭᖅᑎᖏᑦ ᐅᒥᖓ:

•	 ᐊᐱᖅᓱᖅᓗᒋᑦ ᒥᕐᖑᐃᖅᓯᕐᕕᓕᐊᕐᓂᐅᑉ ᒥᒃᓵᓄᑦ ᑕᕙᓂ ᐅᖃᓕᒫᒐᕐᓂ 
ᑐᑭᓯᖏᑕᕐᓂᒃ;

•	 ᐅᖃᖃᑎᒋᓗᒋᑦ ᐃᖏᕋᓂᕆᓂᐊᖅᑕᕕᑦ ᓇᐅᑯᓂᕆᓂᐊᖅᑕᕐᓂᒃ; ᐊᒻᒪ

•	 ᐃᓂᓕᐅᕐᓗᑎᑦ ᐅᓂᑲᐅᔭᐅᓂᕆᓛᖅᑕᕐᓂ ᐱᔭᕆᐊᖃᒪᕆᒃᑐᒥᒃ ᑕᑕᑎᕆᓂᖅ 
ᑕᐃᑲᓂᓐᓂᕆᓂᐊᑕᓂᖅ Tanquary Fiordᒥ ᐅᕙᓗ ᐃᖃᓗᖕᓂ. ᐃᒪᖄ ᐃᑲᕌᖕᓂᒃ 
ᒪᕈᐸᓘᓐᓂᑦ ᑕᑭᓂᖃᖅᑐᖅ, ᐱᕕᒃᓴᖃᑎᐊᕋᓱᕐᓗᑎᑦ ᐊᐅᓚᖏᓂᕐᓂ ᓄᓇᓕᖕᒥᑦ 
ᒥᕐᖑᐃᖅᓯᕐᕕᖕᒧᑦ ᐅᓂᑲᐅᔭᐅᓂᒃᓴᐃᓗ ᐊᒪ ᐃᖃᐅᒪᓗᑎᑦ ᐊᐅᓚᕐᓂᒃᓴᐃᑦ 
ᑭᖑᕙᕆᐊᑐᐃᓇᕆᐊᖃᕐᒪᑦ ᓯᓚᒧᑦ ᑕᑯᐊ ᐅᑭᐅᖅᑕᖅᑐᒥ ᑭᖑᕙᕈᑕᐅᒐᔪᖕᒪᑕ.

•	 ᐱᔪᓇᐅᑎᓂᒃ ᐊᑕᐅᓯᐅᖏᑐᒥ ᑐᒃᓯᕋᓪᓗᑎᑦ ᐃᓚᒋᔭᑎᑦ ᐱᔭᕆᐊᖃᑳᓚᒋᐊᒃᓴᖏᑦ 
ᐃᓱᒪᒋᓗᒋᑦ ᓲᕐᓗ ᖃᖓᑕᓲᑉ ᒥᑐᓇᐅᑎᖓ, ᕿᒪᐃᔪᓇᐅᑎᑦ ᐱᖁᑎᓄᑦ ᐅᕙᓗ 
ᓄᓇᖃᑲᐃᓇᕐᓂᖅ ᐱᔪᓇᐅᑎᒃᓴᒥᒃ, ᑮᓇᐅᔭᓕᐅ(ᑎᒋᓗᒍ ᐊᔾᔨᓕᐅᕆᓂᕐᒧᑦ ᐱᔪᓇᐅᑎᖓ, 
ᖃᖓᑕᔫᒥᑦ ᐊᔾᔨᓕᐅᕈᑎᒥᒃ ᐊᑐᕈᓇᐅᑎᓂᒃ, ᖁᑭᐅᑎᒥᑦ ᑮᒃᓯᒪᔪᒥ ᓱᓇᒐᖃᖏᓗᓂᓗ 
ᓇᒃᓴᕈᓇᐅᑎᒥᒃ.

•	 ᐅᖃᕐᕕᒋᓗᒋᑦ ᖃᖓᑕᓲᓕᕆᔩᑦ ᓄᓇᓕᖕᓂᑦ ᒥᕐᖑᐃᕐᓯᖅᕕᓕᐊᕆᐊᒥᑦ ᖃᖓᑕᓲᒥᒃ 
ᐊᑐᐃᓇᖅᑕᖃᕐᓂᐊᕋᓗᐊᖅᒪᖔᑦ.

•	 ᐅᖃᕐᕕᒋᓗᒋᑦ ᕿᑭᑕᓂ ᐃᓄᐃᑦ ᑲᑐᔾᔨᖃᑎᒋᑯᑦ ᐃᓄᐃᑦ 
ᓄᓇᖁᑎᖓᒎᕈᓇᖅᑎᑕᐅᒐᔭᕐᒪᖔᓯ.

•	 ᐃᓕᓯᒪᓂᑎᑦ, ᖃᐅᔨᒪᓂᑎᑦ, ᐱᖁᑎᒋᔭᕐᓂᒃ ᖃᐅᔨᒪᓃᑦ ᐱᓚᕆᐅᒻᒪᑦ 
ᐃᖏᕋᓂᕆᓂᐊᕐᓇᖅᑕᓐᓄᑦ ᐃᓚᒋᔭᑎᑦ ᒪᓕᑎᐊᕆᐊᓖᑦ ᐱᖁᔭᖏᓂᒃ ᐃᓄᐃᑦ 
ᓄᓇᖓᓃᓐᓂᐊᓪᓗᑎᑦ.

ᐃᖅᑲᐅᒪᒋᑦ ᐊᑏᑦ ᐲᖅᑕᐅᑎᑦᑕᕆᐊᓖᑦ! ᐃᓗᐊᓂ 24 ᐃᑲᕐᕋᑦ ᐊᓂᓯᒪᓕᕈᔅᓯ ᒥᕐᖑᐃᕐᓯᕐᕕᖓᓂᒃ 
ᑲᓇᑕᐅᑉ, ᐳᓛᕆᐊᓪᓗᑎᑦ ᐅᖄᓚᓗᑎᓪᓘᓐᓃᑦ ᑲᓇᑕᐅᑉ ᒥᕐᖑᐃᕐᓯᕐᕕᐊᑕ ᑎᑎᕋᕝᕕᖓᓄᑦ 
ᒥᑦᑎᒪᑕᓕᖕᒥ ᐊᑏᑦ ᐱᖅᑕᐅᑎᒋᐊᖃᖅᑕᑦ.

ᐊᔾᔨᖁᑎᖓ: ᕗᕋᑦ ᓚᒥᐅ

ᑲᓇᑕᒥ ᒥᕐᖑᐃᖅᓯᕐᕕᓕᕆᔨᑯᑦ 
ᑕᑕᑎᕆᓂᖅ ᑐᕿᓯᒋᐊᖅᑎᑕᐅᓂᕐᒧᓪᓗ 
ᐅᕙᓂ ᐋᕿᒃᓯᓯᒪᔪᖓ: 

ᐅᓗᖅ: ________________________

 
ᖃᖓ: _________________________

 
ᓇᒥ: __________________________


